
32 І KOLDO RABADAN 
IRAKASLEAREN LIBURU BERRIA
2021ean Bidean liburua atera zuen 
irakasleak orain Superbotereak liburua 
atera du, ARGIArekin. Ikastetxe batek 
bere burua eraldatzeko egin beharreko 
urratsak azaltzen ditu, indarguneetatik 
abiatuta, ahulguneak seinalatu 
beharrean. Gorka Peñagarikanok egin 
dion elkarrizketan. Ikasleekiko ere 
begirada aldatzea proposatu du: “Zenbat 
falta duen baino, egiten duen horretan 
zentratzea, edo hori behatzea gehiago”.





40 urtez Erandion bizi izan den 70 urteko herritar bat eta 
bere biloba etxerik gabe utzi dituzte. Emakumeak %69ko 
desgaitasuna du, eta alargun pentsioa da haren diru sarrera 
bakarra, hilean 700 bat euro. Baldintza engainagarriak 
eskaintzen dituen mailegu emaile batek eragin du egoera. 
Bizimodu prekarioaren putreak dira enpresa horiek. Egoera 
larrian direnen etsipena eta larritasuna baliatzen dituzte, 
konponbide gisa eskaintzeko mailegu azkarrak, letra txikian 
gehiegizko klausulak dituztenak. Baina akabuan, azkartzen 
den bakarra da hasierako zorra. Besteen miseria ustiatzeko 
gai dela erakutsi digu kapitalismoak hainbatetan, baina 
herritarren zaintzaz arduratzen omen den Poliziak zer egiten 
du haien indarkeria harraparien zerbitzura jartzen?

  Etxegabetutako emakumea babestera joandako hainbat lagun 
zauritu zituzten ertzainek, bi pertsona atxilotu eta horietako bat 
osasun etxera eraman behar izan zuten, jasandako jipoiagatik. 

MIKEL MARTINEZ DE TRESPUENTES / FOKU

  AXIER LOPEZ

Harrapariak 

Urtarrilaren 20an utziko du AEB-
ko presidente kargua Joe Bide-
nek, lekukoa Donald Trumpi 
emanda –zeinak AEBen norabi-

de aldaketa marka dezakeen Ukrainako 
gerran–. Agintaldia amaitu aurretik, 
baina, irakurri dugu Ukrainari baimena 
eman diola Errusiako Kursk eskual-
dean AEBen ATACMS irismen handiko 
misilak erabiltzeko.

Ukrainako presidente Volodimir 
Zelenskik hainbatetan eskatu dio Bi-
deni misilak –300 kilometroko irisme-
na dute– erabiltzen uzteko, eta orain 
eman dio baiezkoa AEBko presiden-
teak, hango hedabide nagusiek iragarri 
dutenez –Etxe Zuriak, Pentagonoak eta 
Ukrainako gobernuak ez dute orain-
dik adierazpen ofizialik egin–. Zergatik 
orain? Antza, Ipar Korearen esku-har-
tzea legoke erabakiaren atzean, The 
New York Times egunkariak publikatu 
duenez, Washingtongo iturri ofizialak 
aipatuta. Ipar Koreako 10.000 solda-
du inguru –AEBek emandako datuen 
arabera– batu dira gerrara, errusiarrei 
laguntzera. Udaz geroztik Ukrainak 
menpean dauka Kursk eskualdearen 
zati bat, eta Errusiak haren kontrola 
berreskuratu nahi du, ipar korearren 
laguntzarekin orain. AEBen intentzioa 
litzateke Ipar Korea ohartaraztea, 
haien tropak "zaurgarriak" direla era-
kutsi eta Errusiara soldadu gehiago ez 
lituzkeela bidali behar esatea.

Bada beste gertaera bat, Bidenen 
erabakiarekin lotu dutena batzuek: 

AEBen irismen handiko misilen ingu-
rukoak ezagutu ditugu Errusiak Ukrai-
nako energia-sistemaren aurkako era-
so masiboa egin eta denbora gutxira. 
Errusiak 120 misil eta 90 drone jaurti 
ditu eta bi pertsona hil ditu. Zelenskik 
jakinarazi duenez, hainbat eskualde az-
piegitura elektrikorik gabe geratu dira.

Misilak baliatzeko baimenak gataz-
karen nondik-norakoak aldatuko ote 
dituen ikusteke dago, nahiz eta Erru-
siak "Hirugarren Mundu Gerraz" hitz 
egin duen. Kremlineko bozeramaile 
Dimitri Peskovek esan du AEB "sua piz-
ten" eta "tentsioa areagotzen" dabilela; 
eta Putinek esana dauka erabakiak era-
kutsiko lukeela NATOko herrialdeak, 
AEB eta Europako estatuak, "Errusia-
ren aurka borrokan" ari direla.

Donald Trumpek hauteskundeak ira-
bazita, AEBek Ukraina eta Errusiaren ar-
teko gerran duten papera alda daiteke. 
Presidente kargua hartzean gerra amai-
tuko dela iragarri du Trumpek. Mikel 
Aramendik honela azaldu du ARGIAn: 
"Trumpek irmo uste du Txina dela are-
rioa. Nagusia ez ezik bakarra; beste jazar-
go guztiak, maila apalagoko gorabeherak 
lirateke, kasik baztergarriak. Eta ñabar-
dura horrek eginarazten dio talka zuze-
nean Biden- eta Obama-administrazioen 
geoestrategiaren zutabe nagusienetakoa 
izan denarekin: haientzat, Errusia betie-
reko etsai moldakaitza izan bada, Trum-
pen iritzi edo asmoa da AEBak Errusia-
rekin adiskidetu eta hura Txinarekin 
etsaitzea lortu behar duela". 

  JON TORNER ZABALA

AEBen irismen handiko misilak 
baliatzeko baimena du Ukrainak

Zelenski eta Biden, pasa den ekainean.

Modu iraingarri eta mespretxa-
garrian, komunismoari loturi-
ko ustezko atxikipen-politikoak 

egozten zizkion, besteak beste, Guiller-
mo Quindós egungo errektoreordeak 
eta Eva Ferreiraren hautagaitza zerren-
dan dagoen kideak hauteskundeetara 
aurkeztuko den beste taldeari, Joxerra-
mon Bengoetxea buru duenari.

Informatikako ikasle batek pasatu 
zion informazioa Bengoetxearen tal-
deari. "Erraza" izan da datuen berres-
tea, Bengoetxeak berak jakinarazi due-
nez, antza, Guillermo Quindós beraren 
telefono pertsonala eta helbide elek-
tronikoa zeudelako kontuari atxikita. 
Bengoetxeak eskerrak eman dizkio in-
formatikako ikasle horri, eta "balorean" 
jarri du "EHUn dugun talentua". Talen-
tutsua ez da izan, beraz, EHUren errek-
toreorde eta Eva Ferreiraren hautagai-
tza zerrenda berrian orain arte zegoen 
Quindósen jardunbide ezkutua.

Sare sozial batean troll kontua sortua 
zuen, faltsua eta anonimoa, Bengoetxea 
eta haren taldea iraintzeko eta difama-
tzeko. Besteak beste, Bengoetxearen 
taldeko zenbait norbanako "komunis-
moari" lotzen zituen, pentsamendu hori 
kritikatu eta horri loturiko ustezko atxi-
kipen-politikoak seinalatzen zituen, es-
kuin muturrak egin ohi duen gisan. Ho-
rixe egiten aritu da Zientzia eta Gizarte 
Garapenerako eta Transferentziaren 
arloko errektoreordea, Mikrobiologian 
katedraduna ere badena.

Joxerramon Bengoetxeak berak egin 
du salaketa. Hori entzun duenean, Eva 
Ferreira egungo errektore eta beste hau-
tagaiak bere taldea batzartu du eta exijitu 
egin dio dimisioa Quindósi. Halaxe egin 
du segituan. Dena dela, eta oraingoan 
aurpegia emanda izan bada ere, ez da isi-
lik geratu eta ez zaio aurpegia falta izan: 
mezuak "testuinguru pertsonal" batean 
zabaldu zituela esan du, "irismen murri-
tzarekin", beste hautagaitza-taldearen 
irudian "eragiteko asmorik gabe". Hori 
esanda, "barkamena" eskatu du gero. 

EHUko 
errektoreordearen 
kontu anonimoa, 
iraintzeko sortua

  GORKA PEÑAGARIKANO GOIKOETXEA

EZ HANKA EZ BURU

UXUE APAOLAZA LARREA

MATERIALISMO HISTERIKOA

  ADUR LARREA
www.adurlarrea.com

”Nazio gisa eskubideak aldarrikatu eta  
herri oso bat martxan irudikatzeko” 
manifestazioa deitu du Gure Eskuk, 
2025eko ekainaren 7rako, Bilbon. 
Euskal Herri libre eta kohesionatu 
bat osatzeko “denen artean eta elkar 
lagunduz” lan egin behar dela adierazi 
du mugimenduak. Azaroaren 16an, 12 
orduko bideo katea egin dute.

“Gazteen emantzipazioa bultzatzeko” 
kenkariak aurreikusten ditu EAEn EAJ-
PSEk adoturiko erreforma fiskalak. 
Gainerako alderdiek zuzenketak 
egiteko epea ireki da orain.

Biarnoko Betharram ikastetxe 
katolikoan jasandako indarkeria fisiko-
sexualaren biktimak eta ikastetxeko 
ordezkariak lehen aldiz bilduko dira, 
biktimei entzutea helburu.

Silizearen hautsak sorturiko gaitz 
eta biriketako minbizi kasuek ez 
dute etenik azken urteetan. Kristal-
silizea duten kuartzozko sukalderako 
mahaiak egitea debekatu nahi dute.

Georges Abdallah askatzeko agindu 
du Frantziako Justiziak, Europako 
preso politikorik zaharrena (40 urte 
preso). Abenduaren 6an utziko dute 
aske.

MOTZEAN

Bizitzeko

Autoestimuak batzuetan gauza intimoa dirudi. Baina autoestimuak 
zerikusia baldin badu norberak bere buruaz duen irudiarekin, 
norbere buruari ematen zaion balioarekin, zerikusia izango dute 

hartu ditzakeen erabakiek ere. Zer balio du erabakirik hartu ezin duen 
norbaitek? Eta jartzen gara orduan amari begira. Eta erabakitzen dugu 
gure partez erabakitzen zuela, eta ez zituela ospatzen gure hautuak, iza-
tez, fidatu ere ez zela inoiz gure irizpideaz fidatu, eta beti sentitu garela 
zuzenduak, eta... amek egiten dizkiguten gauza maltzur horiek guztiak 
(uteroan gaudela hasten dira amak gu puteatzen: estresatuta dago, erre 
egiten du, edo txorizoa jan, eta lehen traumak sortzen dizkigute). 

Eta, agian, joango gara eskolaraino. Andereñoak daude eskoletan: 
ikasturte amaierako festak neska gaztez zaindutako haur taldeak 
dira. Eta andereñoek amek bezainbeste traumatizatzen gaituzte, ez 
dituztelako gure jakin-mina, sentimenduak eta mugimendu beharra 
ulertzen, eta ikastera behartzen gintuztelako eserita, biribilean.

Gutxitan jotzen dugu egunkarietara gure buruko arazoak azaltze-
ko. Gutxitan uste dugu erotu garela pandemian ezin genuelako eraba-
ki guretzat zer zen ona, edo DANAren bat gertatuta ez dugulako gu eta 
geureak eta inguruko espeziekideak, inguruko beste espezietakoak 
babesteko aukerarik izango, gure baliabideak ez direlako gureak; edo 
Palestinan hiltzaile egiten gaituztelako; gurean iritsi berrien zapal-
tzaile; ez dugu uste erotu garela gure ilusioa txostenetan ito delako. 
Ez dugu uste autoestimua galtzen dugunik gure edozein erabaki esan-
guratsu indarkeria ekintzatzat joko delako. 

Agian, arrazoi zuten denek, ez erabakitzeko prestatzen gaituztenek. Ba-
dakite klase batekoak garela, badakite genero batekoak garela, badakite... 
ezingo dugula erabaki, eta horretara ohitu egin behar dela. Batzuk hiltzen 
dira erabakiak hartzea arriskutsua dela ohartu gabe, hartzen dituztela 
uste dutelako etxea nola ordenatu erabakitzean, zer jantzi, ez haserretzea 
(amorruak kalte egiten baitio daramanari, diote ergelek). Ohartu eta 
marmarka hasten bazara, “bai, bai, nahi duzuna, baina zein gizartetan bizi 
behar duzu?” birbideratuko zaituzte, eta lortzen ez badute, nolabait hil. 
Ahal badute. Seguruagoa da autoritatea inoiz ez identifikatzea. Segurua-
goa da bizitzeari uko egitea. Bizitzeko, hiltzeko prest egon behar da. 

ULA IRURETAGOIENA

LURRALDEA ETA ARKITEKTURA

Azken asteotan, arkitekturan dihar-
dugunontzat ez da posible izan Va-
lentziako klima gertaera gure lan 

hizketaldira ez ekartzea. Uraren ibilbidea 
eraikinen estalkietan, estolderietan, pla-
zetan eta parkeetan pentsatu eta disei-
natu behar ditugulako. Ongi dakigu giza 
eskalako ur txiki hauek bailarako uraren 
ibilbide handiaren fenomenoarekin bat 
etorri ezean gutxi lortuko dugula, biak 
aintzat hartzea ezinbestekoa baita. "Az-
kenean kasu egingo ote digute!" esan du 
lankide batek. Baina eraikinaz gaindiko 
erabakiak beste mahai batzuetan hartzen 
dira. Jakintza eta informazioa izanik ere, 
teknologiak posible egiten du ibaia ubide 
egitea edo lurrazpiko aparkalekuak uhol-
degarria den gunean eraikitzea, eta arris-
kua urtzen da ahalguztidun sentitzean.

Erabakiak hartzeko unean, diseinuan 
eta politikagintzan, informazio kantitate 
andana daukagu. Datu bilketa geolokaliza-
tu eta datuak jasotzen dituzten administra-
zioen arteko armonizazio lana ikaragarria 
da; lurraren tenperatura, uholdegarritasun 
arriskua, etxebizitzaren prezioa eta hilda-
ko kopuruen datuak pantailako mapa ba-
tean gainjartzera iritsi gaitezke klik batean. 
Lurralde jakin bat ezagutu dezakegu lu-
rraldea bisitatu gabe, datu askoren truka-
keta bidez ezagutza sakon bat eskuratzeko 
gaitasuna dugulako, esperientziaren igno-
rantziarekin. Baliabide boteretsua –bere 
arriskuekin–, ongi erabiltzen denean.

Datuekin etorkizuna iragartzeko prest 
gaude, proiekzioak egin eta, horien bidez, 
politikak ezarrita; zenbatean haziko den 
biztanleria, zenbatean aldatuko den kos-
taldeko muga, zein gune den uholdagarri-
tasunaren aurrean zaurgarrien, zein zona 
den tenperaturaren igoerarako hausko-
rrena. Datuek, errealitatea deskribatu 
nahi badute, dinamikoak izan behar dute. 
Plangintzarako erronka itzela da datuen 
eguneraketaren bidez arautegi malgu bat 
kudeatzea, datu bilketari etekin nahikoa 
atera gabe gabiltzalarik. Adimen Artifizia-
lari galdetu beharko diogu... 

Datuak 
lurraldera

Legearen arabera, erabiltzen ez diren zabortegi guztiek itxita eta zigilatuta 
egon behar lukete 2008tik. Ekologistak Martxan taldea Eusko Legebil-
tzarrean izan da legea bete dadila eskatzeko: azaroaren 12an Industria, 

Trantsizio Energetiko eta Jasangarritasunaren batzordean parte hartu du eta 
oroitarazi du EAEn erabiltzen ez diren zabortegiek ura kutsatzen jarraitzen 
dutela: “Hau ez da ingurumen arazoa soilik, osasun publikoko afera ere bada”. 
Alderdi politiko guztiek "asmo onak" erakutsi dituztenez, eskatu die gai hau 
aurrekontuetan sartzeko eta lan mahai bat martxan jartzeko, “EAEn erabil-
tzen ez diren zabortegi guztien ikerketa, inbentarioa, egutegia eta zigilatzea 
egiteko”. Talde ekologistak jakinarazi du Europak norabide berean presio egin 
diola Espainiako Estatuari: “2024ko otsailaren 9an jakin genuen Europar Ba-
tzordeak Espainiako Estatua Justizia Auzitegira eramango duela hondakinei 
buruzko europar zuzentarauak ez betetzeagatik eta aukera dagoela isun eko-
nomiko handiak ezartzeko. Espainiaren aurkako auzia bada ere, uraren eta 
hondakinen kudeaketa partekatua da, Espainiako Estatuaren eta autonomia 
erkidegoen artean”.

Zabortegi horietako askok amiantoa edo lindanoa bezalako hondakin 
arriskutsuak pilatuta dituzte. Lindanoa dago, adibidez, Santurtziko Etxe-
uliko zabortegian, Lemoizko Jata zabortegian, Bilboko Artxandan eta Santo 
Domingon eta Gasteizko Gardelegin. Ekologistak Martxaneko kideek adiera-
zi dute horren ondorioa dela urak kutsatu egiten direla: “Okerren dagoena 
Nerbioiko Ibaizabal estuarioa da, Aztiren txostenetan ikus daitekeen mo-
duan”. Baina substantzia horiez gain, beste asko eta asko ere ura kutsatzen 
ari direla gehitu du.

Ekologistak Martxanek azaldu du badagoela zabortegiak itxi eta zigilatzen 
lagunduko duen lanerako erreminta baliagarri bat: lurzorua kutsa dezaketen 
jarduerak edo instalazioak izan dituzten edo dituzten lurzoruen inbentarioa. 
Bertan EAEko 12.467 lurzoru agertzen dira potentzialki kutsatu moduan. 
Gehienak, 10.910 lurzoru, industrialak dira, eta 1.557 lurzoru zabortegiak. 
Zabortegi horietatik 718 Bizkaian daude, 531 Gipuzkoan eta 308 Araban. 

EAEn 1.557 zabortegi daude eta 
erabiltzen ez direnak zigilatu ezean, 
ura kutsatzen jarraituko dute

  ESTITXU EIZAGIRRE KEREJETA

Mapan, gorriz, EAEko lur potentzialki kutsatuak. Guztira 12.467 dira eta horietatik 
1.557 dira zabortegiak, gainerakoak, industria lurrak.

“BEDERATZI ORDUKO 
LAN-TXANDAK OSASUNAREN 

AURKAKOAK DIRA, ETA GAINERA 
EZ DAGO BEHARRIK”

“Sare sozialak gure 
haurrak kaltetzen ari 
dira eta amaiera jarri 
nahi diot horri”

%0,9

10.549

igoko dira pentsioak Ipar 
Euskal Herrian, urtarrilaren 

1etik aurrera. Uztailaren 1ean, 
gutxieneko soldataren azpitik 

dauden pentsioen balioa 
handituko da.

Inflazioa, baina, %1,8 igoko 
da 2025ean, Frantziako 

Gobernuak aurreikusi duenez. 

igo dira azken urtean Osakidetzari 
eginiko erreklamazioak. 2024ko 

urtarriletik irailera, 34.184 
erreklamazio ipini dituzte 

herritarrek Osakidetzan, 7.697 kexa 
eta 1.331 esker on adierazi. 

MIKEL DIAZ DE ALDA, LAB-EKO DELEGATUA 
Gasteizko Mercedeseko langileek 9 orduko bi txandetan 
egingo dute lan, eta larunbat goizetan 8 orduz, 2025eko 

martxotik aurrera, iragarri du enpresako patronalak.
ARGIA.EUS (2024-11-18)

ANTHONY ALBANESE
AUSTRALIAKO LEHEN MINISTROA 
2025 urte amaieratik aurrera, 16 urtez azpikoek 
ezingo dute sare sozialik erabili Australian. 
Antzeko neurriak ezarri nahi dituzte Espainiako 
eta Frantziako gobernuek ere.

2024-11-07

ikaslek eskatu dute 
unibertsitateko matrikulak 

merkatzea eta bekak hobetzea. 
Doako unibertsitatea aldarrikatu 

eta EHUren erantzukizuna 
seinalatu dute, Unibertsitateko 

Indar Batasunak abiatutako 
sinadura bilketaren bidez.

“Menopausia patologizatu 
beharrean, etapa baten parte 
gisa bizi behar dugu”

%20

JUNCAL ALZUGARAY 
ZURIMENDI 
“Klimateriotik menopausiara: 
Teoriatik gorputzera” 
ikastaroa ematen ari da 
fisioa Altsasun.
ARGIA.EUS (2024-11-15)

  VISUALIZING PALESTINE / ARGIA

Gazan bizitzaren alderdi oro 
jomugan du Israelek

DIANA FRANCO EGUREN

TEKNOLOGIA

Gizakion sorkuntza 
agortzen?

Adimen artifiziala gizakion eremu 
asko ordezkatzen ari dela badakigu: 
erosotasuna, abiadura, efizientzia... 

Mundu kapitalista honen abiadura 
beharretan, gizakion ahalegina oztopo dela 
sinetsarazi digute. Gure, klase xumeen, 
egiteko eta sortzeko aukerak murrizteko 
erasoak leku askotatik datoz, ikusten ari 
garenez. Courtney C. Radsch Tech Policy.
press-en Dismantling AI Data Monopolies 
Before it’s Too Late artikulua irakurtzen 
ari nintzela, zerak eman dit arreta: 
modu sintetikoan sorturiko testuaren 
nagusitasuna %90ekoa izan daitekeela bi 
urtetan Interneten, eta 2028rako gizakiok 
on-line sorturikoa agortu daitekeela.

Google, Meta, Microsoft eta baita Elon 
Musken xAI-k ere, datu ugari behar dituzte 
euren adimen artifizialak modu sakonean 
entrenatzeko, eta datu horiek lortzeko, 
Internet azpiegituraren gehiengoaren jabe 
dira. Aipatu artikuluko egilea izututa dago 
eta ez du ikusten datu horietatik, Internet 
horretatik, adimen artifizialek gidaturiko 
mundutik kanpo existitzeko aukerarik. Gure 
inguruan ere, pertsona askorentzat Internet 
Google da. Askok ez daki beste Internet 
batzuk, sareak sortzeko eta erabiltzeko 
beste modu batzuk ere badaudela.

Internet ezagutu nuenean, pertsonen 
ahotsak eskura izateak erakarri ninduen. 
Lau korporaziok gidatutako makinen 
ahotsa bilakatzen bada, ez da nik nahi dudan 
Interneta. Joan den astean Errenteriako 
Torrekuan izandako topaketan, eremu 
digitalean jokatzeko eta izateko bestelako 
moduak badaudela ulertzeko aukera 
eskaini ziguten: eskubide digitalak ulertu 
eta modu feministan babesteko zenbait ildo 
ere partekatu zituzten. Urteotan, munduko 
leku askotan beste Internet bat eraikitzeko 
eta erabiltzeko moduak sortzen ari da. Ez 
dut uste dugun Internet hegemonikoak 
gizakion sorkuntza agortuko duenik, hortik 
kanpo sortuko baitute. Aldiz, arazo larriena 
da beste Internet horietatik, feministak 
eta eskubide digitalak babesten dituzten 
horietatik kanpo geratzen direnen bizitzak 
prekariagoak izango direla nabarmen. 

Lo Que No Te Cuentan de Donosti-
-k 30 pertsona soilik batu zituen 
Easo plazan azaroaren 16an, eta 

haren aurkako deialdi antifaxistak 
300. Bestalde, Gasteizko Errota auzo-
ko mobilizazio arrazisten sustatzai-
leek auzotik irten eta Gasteiz mailako 
mobilizazioa deitu zuten azaroaren 
12an, baina aurreko deialdietan baino 
are herritar gutxiago bertaratu ziren.

Aurreko asteetan hainbat mobiliza-
zio bertan behera utzi eta gero, 16koa 
mantendu zuen azkenik Lo que no te 
cuentan de Donosti (LQNCD) taldeak. 
30 pertsona inguru besterik ez ziren 
batu "Hiri seguruago bat lortzearren" 
lelodun kontzentraziora. Aldiz, ordu 
eta leku berean deitutako kontrama-
nifestazio antifaxistak 300 bat herri-
tar biltzea lortu zuen.

Ertzaintzak Easo plaza zintaz itxi 
eta bi mobilizazioak banatu zituen, 
Inaxio Esnaola kazetariak Irutxuloko 
Hitzan jaso duenez, baina LQNCDren 
mobilizazioa bere gunetik irten eta 
kontramanifestazioarekin aurrez au-
rre jarri zen. Tentsioak gora egin zuen, 
eta Ertzaintzak manifestari antifaxis-
ten aurka egin zuen, hainbat zauritu 
eraginda. Ondoren LQNCDren mobi-
lizazioa plazatik atera zuen Poliziak.

Mobilizazio arrazistaren porrota 
antolatzaileek onartu zuten egunean 
bertan Telegram eta Instagram kana-

letan zabaldutako mezuan: “Oso atse-
kabetuta gaude jendearen erantzu-
narekin. Beldurragatik dela ulertzen 
dugu. Dena dela, haserreago gaude 
Ertzaintzaren jokabidearekin. Gure 
asmoen berri informatzen jarraituko 
dugu. Egunetik egunera argiago dugu 
zeintzuk diren benetako faxistak”. An-
tolatzaileena ez ezik Telegram kana-
leko partaideen artean ere atsekabea 
nabaria zen, eta baita haserrea ere, 
besteak beste bertaratu zirenetako 
batzuk agertu ez izana leporatu bai-
tzieten gainontzeko taldekideei (kon-
tuak gaur egun 2.700 partaide ditu).

Gasteizko Errota auzoan berriz, 
urriaren 8tik asteartero egin dituzte 
mobilizazio arrazistak "Delinkuen-
tziarik gabeko auzo seguru baten 
alde" lelopean. Iragan astean, ordea, 
jauzia ematen saiatu ziren antolatzai-
leak, auzo mailako mobilizaziotik hiri 
mailakora. “Gasteizko hiritar guztiak 
deitzen ditugu gure kaleei eta auzoei 
eragiten dien delinkuentziaren ola-
tuaren aurkako manifestaziora”, zioen 
kartelak. Erdigunean jarri zuten hi-
tzordua, Bilbo plazan, zehaztuz mani-
festazioa Bakea eta Frantzia kaleetatik 
igaroko zela: hiriko kale zabalenetari-
koak, manifestazio jendetsuenen ohi-
ko ibilbidea. Baina gehienez ere, 100 
baino ez ziren izango Bilbo plazara 
hurbildu ziren pertsonak. 

  ZIGOR OLABARRIA OLEAGA

Mobilizazio arrazistek 
porrot egin dute

Hedabide handietan gutien ai-
patzen diren estatuetakoa da 
2011n independentzia lortu 
zuen Hego Sudan. Historian 
zehar bertako biztanleak lu-

zaz izan dira ustiapenaren eta zapalkun-
tzaren piramidearen beheko solairuan. 
Erresuma Batuak Afrika Ekialdearen 
gehiena kolonizatuta zuen garaian, eta 
Suezeko kanala kontrolatzeko Egipto 
militarki menperatzen zuelarik, Egip-
torekin batera Sudan kudeatu zuen 
1899tik 1956ra. Garai hartako Suda-
nen barruan, britainiarren politika ko-
lonialak ipar arabiarraren garapena 
lehenetsi zuen, hegoan bizi ziren azal 
ilunekoak bazter utzita. Eskolak, ospi-
taleak, bideak eta zubiak eskas zituzten 
hegoaldean.

1958an Sudan estatu independentea 
bilakatu eta gero, politika bera atxiki 
eta hegoa atzean uzten jarraitu zuten. 
Horrek hainbat matxinada sortu zituen, 
baita Afrikako independentzia gerra 
luzeenak piztu ere –lehenak, 1955tik 
1972ra iraun zuen, autonomia estatu-
tua lortu arte, eta bigarrena 1983an 
piztu zen, estatutua kentzeagatik eta 
2005 arte iraun zuen–. Bi gerra luze 

horietan 2,5 milioi pertsona hil ziren 
–erraz idazten da– eta bistan dena, he-
rrialdearen azpigarapen egoera ez zen 
hobetu. Haurdunaldiko hilkortasun 
tasa eta emakumezkoen analfabetismo 
tasa munduko gorenak ziren 2011n, 
estatuaren sorreran. Oinaze zerren-
da luze hori pairatzea aski ez balitz, 
2013an gerra zibila piztu zen, Salva Kiir 
presidentearen –Dinka etniakoa eta 
katolikoa– eta Riek Machar presiden-
teordearen –Nuer etniakoa eta presbi-
teriarra– jarraitzaileen artean, zatiketa 
politikoa baino, etnikoa eta erlijioaren 
araberakoa zelarik. Estimazioen ara-
bera, 400.000 pertsona hil ziren gerra 
zibil honetan.  Orduz geroztik, bi etnien 
arteko gatazkek segitzen dute.

URA ERE ETSAI BIHURTU ZEN
Halako testuinguru politiko eta ekono-
mikoan ez da harritzekoa Hego Sudan-
go jarduera nagusia industriaurreko 
iraupeneko laborantza izatea, nahiz eta 
bertze eskualde txiro batzuk bezala, 
Balutxistan kasu, baliabide naturalez 
oso aberatsa den. Burdin, kobre, kro-
mo, wolframita, diamante, teka eta zur 
anitz bada. Baina esportazioen balioa-

ren %90 petrolioari dagokio, herrialde 
industrializatuetan erre eta klima al-
daketa areagotzen duena, eta Afrika-
ko hainbat herrialdetan "deabruaren 
kaka" deitzen dutena.

Klimari dagokionez, Nilo Zuriaren 
arroko goialde honetan bi urtaro izan 
ohi ziren: lehorra azarotik apirilera eta 
euritsua apiriletik azarora. Iparrean 
Sudd izeneko zingiragune zabala puztu 
ohi zen urtaro hezeko urez, gero urtaro 
lehorrean ura ibaira itzuli eta lurrun-
tzen zelarik. Ziklo horren arabera an-
tolatzen ziren abereen transhumantzia 
eta zerealen ereite eta uztak, betidanik 
–bertako abeltzain eta laborarien ahoz-
ko jakintzaren arabera– 2019 arte.

Azken urteotan, aldiz, klima alda-
ketak ziklo hori erabat desdoiturik, 
euriteen urtaroa indartu eta azalera 
handiak iraunkorki urpetu izan ditu. 
2019ko uholdeengatik 290.000 pertso-
na lekualdatu ziren, hurrengo urtaro 
lehorrean beren lurretara itzultzeko 
itxaropenarekin. 2020an, 442.000 ziren 
lekuz aldatuak eta 2021ean 505.000. 
Euriteak hain indartsu eta luze bihur-
tzeagatik, Nilo Zuriak jada ezin du dena 
xurgatu, lurzoru buztintsuak lokaztu 

Hegosudandar gehienak txirotasun larrian bizi izan dira azken bi 
mendeotan gutienez, eta zoritxarrez, estatu independente bihurtzeak 
ez die egoera hobetu, munduko herrialde txiroena baita, hainbat gerra 
tarteko. Testuinguru oso hauskor horretan klima aldaketak zailtasun berri 
bat dakar, gerrek bultzaturiko errefuxiatuei uholdeena gehituta. Lurraldeak 
jasandako klima aldaketaren kalte horiek nork ordainduko ditu?

BETIRAKO URPETUTAKO LURREZ 
ORDAINTZEN DUTE KLIMA 
ALDAKETA HEGO SUDANEN

  NICOLAS GOÑI

eta hurrengo urtaro hezea datorrenean, 
ur berria metatzen zaio aurreko urtaro 
hezetik gelditzen denari. Iparrean den 
Unity estatuaren %90, hau da, Euskal 
Herriko azalera bider 1,7, urpean dago. 
2014an, bertako Bentiu hiriburuan 
eraiki zuten zelai handi bat, gerra zibi-
leko errefuxiatuentzat. 2023ko urrian, 
gerra zibileko garai ilunenean baino 
errefuxiatu gehiago hartzen zituen. 
Eraiki zutenean ez zen oraindik uhol-
derik, baina ur mailaren azpian da gaur 
egun zelaia eta lurrezko dikez ingura-
turik, etengabe ari dira ura ponpatzen. 

Baldintza horietan bizirauten dute 
150.000 pertsona inguruk, horietarik 
gehienak abeltzainak edo laborariak 

izandakoak. Abeltzain batzuk hegoal-
dean den Equatoriako urpetu gabeko 
lurraldeetara mugitu dira larre berrien 
bila, ehundaka kilometroko ibilaldian, 
batzutan ura gerriraino izanik, eta bi-
dean abere asko galdurik, eritasunez 

edo lapurretaz. Equatoriara iritsi eta 
bertako laborariekin tentsioak sortu 
eta bertako ekosistemak hauskortu egi-
ten dira: jende eta behi gehiagorentzat 
nola lortu tokia, bertako larre eta so-
roak bereganatu gabe eta oihanik moz-
tu gabe? Gainera, etnia ezberdinekoak 
izateak ez du, noski, tentsioa apaltzen, 
batez ere, gerra zibilaren zauriek sen-
datu gabe jarraitzen dutenean eta bake 
hitzarmena onartzen ez duen talde ar-
matu batek bahiketak egiten jarraitzen 
duenean.

UHOLDE IRAUNKORRAREN 
AZPIAN, LURRALDE GALDUA 
2020 eta 2022 urteen artean bakarrik, 

URPEAN DESAGERTURIK 
Unity estatuko azaleraren %90 urpetua da, 
2019an hasi ziren eurien ondorioz. Bertakoei 
nork ordainduko dizkie galdutako lurraldea 
eta mendeetako bizimodua? 

2019ko lehen ezohiko 
euriteetan petrolio-hodi bat 
puskatu zen eta inguruko ur 

eta lurrak kutsatu zituen 

2,6 milioi pertsona lekuz aldatu ziren 
Hego Sudanen. Horietarik 1,5 milioi 
uholdeengatik mugitu ziren, eta milioi 
bat gatazkengatik, nahiz eta konkre-
tuki biak lotuak izan: gerra zibilaren 
ondorengo zaurgarritasunak uholdeei 
aurre egiteko gaitasuna murriztu zien 
eta uholdeek ondorioztatu barne mi-
grazioek gatazkak dakartzate.

Larreak itotzeaz gain, ur geldiek 
malaria eta ur zikina edatearen ondo-
riozko eritasunak zabaldu dituzte, baita 
suge ausikiak ugaldu ere, Mugarik Ga-
beko Medikuak erakundearen arabera. 
Ur geldietan arrainak aurkitu daitezke 
eta arrantzatzen dira, baina ez dituzte 

galdutako uztak eta abereak konpen-
tsatzen.

BAITA PETROLIO KUTSADURA ERE
Lur buztintsua, gehiegizko ura, erre-
fuxiatuak, abeltzain erbesteratuak, ga-
tazkak, eritasunak, sugeak eta gainera, 
beste aldagai anker bat: petrolio pu-
tzuak. Bere azaleraren %90 urpetua 
duen Unity estatuan kokatzen dira pe-
trolio putzu gehienak. 2019ko lehen 
ezohiko euriteetan petrolio-hodi bat 
puskatu zen eta inguruko ur eta lurrak 
kutsatu zituen. Kutsadura hainbertze 
zen azkarra, ezen txahal batzuk bururik 
edo gorputz-adarrik gabe jaio zirela,  

petrolio ingeniari ohi David Bojo Leluk 
BBC hedabideari azaldu dionez. 

Deabruaren kaka: errerik klima al-
datu eta lurraldeak urperatzen ditu, txi-
rotasuna eta gatazkak areagotuta; eta 
urperatzearekin hodiak hautsi eta bizi-
tzak pozoindu. Egun hauetan Azerbaija-
nen aitzina doa klima aldaketari buruz-
ko COP29 gailurra –ironia badirudi ere, 
petrolio saltzaile batek zuzendurikoa–. 
Herrialde kaltetuenei ordaindu beha-
rreko konpentsazioak hobeki zehaztu 
behar dituzte. Paragrafo hori idazten 
dugun honetan ezin jakin ea Hego Su-
dan behar bezala aipatuko duten, baina, 
bederen, hemen aipatu nahi genuen. 

ERREFUXIATUAK LEHEN LERROAN
Lokatzari eta uholde iraunkorrari aurre egin behar diote 
Bentiu hiriko errefuxiatuentzako zelai erraldoian. 

Maddi Agirre Epelde
BERTSOLARI MATEMATIKARI KANTARI

NIRE AMETSA IZANGO LITZATEKE 
XENPELARREKIN KANTATZEA

Ez dugu hitzordua berehalakoan 
zehaztu. EHUn ari zara, Leioan, 
Matematika bigarren urtea ikasten, 
eta nahiko estu, denak emanda...
Bai, karrera exijentea egiten ari naiz, 
eta lan pila egin behar izaten dut. Den-
bora asko kentzen du unibertsitatean 
ikasteak. Nire kasuan, uste dut denbora 
gehiago kentzen didala etxean ikasteak, 
klaseetara joateak baino. Eskola-or-
duak egunean lau dira, gehiago ez, baina 
etxera etorri eta ikasi beharra dago, jai 
eta aste, eta asteburuetan. Batzuetan, 
astean zehar, Leioan bertan elkartzen 
gara zenbait lagun, eta unibertsitateko 
liburutegian ikasten dugu, zalantzak-
eta elkarri galdetuz.

Zerk jarri zintuen Matematika 
ikasten?
Unibertsitatean hasi baino lehen ez ne-
kien nondik joko nuen. Betiko zalantza: 

musika bidetik jo [Zeharkako xirula ka-
rrera du], edo zientzietatik. Azkenean, 
zientzia aldetik ekitea erabaki nuen, 
pentsatuz geroko batean beste arloren 
bat esploratu nahi badut, errazago izan-
go zaidala literatura, musika edo antze-
koren bat berriz hartzea, eta ez zientzia 
edo teknologia, ze zientzia behin utziz 
gero, neke da berriz ere arlo horri lo-
tzea. Horixe pentsatu nuen.

Oso hizkuntza exijentea omen da 
Matematikarena...
Bai, oso. Niri oso gauza harrigarria irudi-
tu zait txikitatik. Matematikariek egiten 
zituzten lanak eta frogapenak ikusten 
nituen, eta zeharo bereziak iruditzen 
zitzaizkidan. “Nik hau ikasi egin behar 
dut!”. Horrelaxe. Batzuek pentsatuko 
dute erraztasun kontua ere badela, eta 
egia da batxi-n [batxilergoa] oso ondo 
moldatzen nintzela matematikan –ez 

dizut gezurrik esango, kar, kar!–, baina 
karrera egiten hasi eta lehenengo egu-
nean bertan konturatu nintzen gauza ez 
zela horrela.

Zer esan nahi duzu?
Batxi-n Matematikan nota onak atera eta 
super-ona zarela pentsatzen duzu, mun-
duko onena, dena ikasia duzula, eta uni-
bertsitatera sartu eta garbi esaten dizute: 
“Ikasi duzuna ikasi duzula ere, Matemati-
kaz ez dakizu ezer, oraintxe hasiko gara, 
zerotik, hau zer den ikasten!”. Lehen kol-
pe horrek izutu egiten zaitu, baina laster 
jabetzen zara Matematikaren mundua 
oso ederra dela, institutu garaian ikasita-
koa baino askoz ederragoa. 

Kolpea esan duzu...
Bai. Gogoratzen naiz, klase batean, ezer 
ez nuen ulertu! Inoiz ez zitzaidan hala-
korik gertatu! Ikasturte hasieran izan 

19 urte ditu Maddik, Matematika Gradua ikasten ari da Leioan, 
EHUko Zientzia eta Teknologia fakultatean, musika ikasketak 

eginak ditu, eta gazteagatik ere, bertsolari iaioa da. Eta bertsolari 
ona baino hobea izateko zumitzak ditu, bateko eta besteko 

plazetan ikusi dugunez. “Jaioko dira berriak”? Bertan ditugu aspaldi!

 MIEL. A. ELUSTONDO       ZALDI ERO / ARGIA CC BY-SA

zen, irakaslea zertan ari zen ez nekien. 
Gero, asteak igaro, eta lana gogotik 
eginez, ulertzen hasi nintzen! Baina, 
bitartean, auskalo zenbat audio bidali 
genizkion elkarri gelakideok, eta, nire 
kasuan, Filosofia ikasten ari ziren lagu-
nei-eta! Kexuka ginen, inork ez zuela-
ko ezer ulertzen. Denok egoera berean 
geunden, eta horrek konplizitatea ere 
sortu zuen gure artean. Horrek asko 
laguntzen du, eta gurasoen laguntzak 
ere bai: “Frenatu, Maddi, deskantsatu. 
Segituko duzu hurrena!”, esaten zida-
ten. Eskertzekoa da. 

Zenbakien gainean hitz egin behar 
dugu?
Nirekin ez, behintzat! Ez dut zenbakirik 
ikusi, karrera hasi dudanetik. Alfabeto 
grekoko hizkiak bai, ikusi ditut makina 
bat! Jendeak uste du gure karrera kal-
kulu etengabe bat egitea izango dela, 
gero eta kalkulu zail eta konplexuagoak 
egitea. Baina ez da hala. Matematikan, 
bizitzan ikasi ditugun teoremak nondik 
datozen ikasten dugu, nola iritsi den 
gure arrazonamendua halako ondorio 
jakin batzuetara... Matematikak gehia-
go du logikatik, arrazonamendutik, 
pentsaera filosofikotik, kalkulatzeko 
abilidadetik baino.

Zenbakiak egiten txarra zu, bertso 
neurri guztiak kalkulatzen oso ona, 
kantatzen ikusi zaitugunez.
Kar, kar... Neurria kalkulatzen doinuak 
laguntzen du, ez silabak kontatzeak, 
adibidez. Gainera, puntuka kantatzen 
da! Txikitan, lau urte-edo nituela, go-
goratzen dut etxeko sukaldean ginela, 
Azkoitian, eta Bertsolari Txapelketa 
Nagusiaren finala zela telebistan. Ez 
nuen interesik, jakina, baina jolas egi-
ten nuen, behintzat: doinua hartu, eta 
neuk asmatutako hitzak kantatzen ni-

tuen. Behin, aitarekin jolas horretan, 
errimak-eta jartzen, esan zuen: “Hau 
bertsolaria aterako zaigu!”. Lau urte-
edo izango nituen, baina buruan il-
tzatu zitzaidan: “Brometan esan duzu, 
baina ikusiko duzue!”, esan nion neure 
buruari. 

Bai ikusi ere! Hainbat plazatan 
ikusi zaitugu kantari, dotore. Nola 
hasi zinen bide honetan, umetako 
pasadizo harrezkero?
Lehen Hezkuntzako 5. mailan, hez-
kuntza arautuaren barruan, bertso-
laritza eskolak ematen hasi zitzaizki-
gun Armentia Ikastolan. Aldi berean, 
bertsolaritza tailerrean eman nuen 
izena, bazkalondoko tartean. Hortxe 
hasi nintzen. Hezkuntza arautuko ber-
tsolaritza bukatuta, ikastolako bertso-
eskolan eman nuen izena. Oier Arbina 
izan genuen irakaslea. Eta aurrera. 
Zortziko txikia eta zortziko handia zer 
diren azaldu ziguten, errima familiak... 
Gogoratzen dut errima jolas asko egin 
genituela, eta gero bertsoak idazten 
hasi ginela. Handik bi urtera-edo hasi 
ginen bat-batean kantatzen... 

Nola izan zen pauso handi hori?
Egun batean, nire lagun Eukenek [de 
los Aires] eta biok, halaxe eskatu ge-
nion Oierri [Arbina]: “Inprobisatzen 
hasi nahi dugu!”. Eta lehenengo ko-
plak egiten hasi ginen, laguntza asko-
rekin, eta denbora asko hartuta! 

Txikitako hura bete da: “Ni bertsola-
ri izango naiz!”.
Nik oraindik ere ez dut esaten bertsola-
ria naizenik. Kar, kar... Sekulako erres-
petua ematen dit “bertsolari” hitzak. 
“Plazandrea”-k bezala. Ibili zintezke ha-
maika plazatan kantatzen, baina, ibilita 
ere, jende askori asko kostatzen zaio 

GBT24
GIPUZKOAKO

BERTSOLARI
TXAPELKETA

2024

www.bertsozale .eus/gipuzkoakotxapelketa
www.bertsosarrerak.eus

A n t o l a t z a i l e a : L a g u n t z a i l e a : B a b e s l e a k :

FINALAURREKOAK

Abenduak 1, igandea, 17:00
Uarkape PilotalekuaARRASATE

 Maddi 
Agirre 
Epelde 

GASTEIZ, 2005

Azkoitiarra du ama, Olaberrikoa 
aita. Musika ikasketak egina, Ma-
tematika ikasle da orain, eta ber-
tsolari. Ziztuan ari da matematikari 
ofizioa lantzen, gogotik ikasten, 
eta su txikian pol-pol-pol egosten, 
berriz, bertsolari ofizioa. Araba-
ko Eskolarteko Txapelduna izana 
dugu 2021, 2022 eta 2023an. Aur-
ten, Arabako Txapelketan kantatu 
du, ez zuen finala iritsi, baina larri 
ibili. 19 urte ditu, eta gaia duela 
erakutsi du. Gogoan hartu.

bere buruari “bertsolari” esatea. 
Niri, behintzat, asko kosta-
tzen zait... Behin honakoa 
gertatu zitzaidan. Esko-
larteko txapelketan hasi 
ostean, Euskal Herriko 
finala eta gero, saio pila 
bat sortu zitzaizkidan. 
Eta neure burua beti pla-
zan ikusita, “bertsolariago-
edo” sentitzen hasi nintzen. 
Hurrena, Arabako eskolarteko 
lehen txapela irabazi eta gero, pen-
tsatzen hasi nintzen: “Beharbada... igual... 
zer edo zer egiten ari naiz!”. Kar, kar... 
Baina, esate baterako, inoiz ez dut neure 
burua aurkezten esanez: “Kaixo, Maddi 
Agirre naiz, bertsolaria”. Inoiz ez!

Matematikaria, bai. Bertsolaria, ez?
Matematikariaren kasuan, unibertsita-
teak emandako titulua izango dut, eta 
horrek matematikaria naizela erakutsi-
ko du. Bertsolaritzan ez dago halakorik, 
eta zailago da halako jardunetan zein 
puntutan zauden neurtzea. Jendeak ni 
bertsolaria naizela esaten badu, ez dut 
ezetzik esango, baina ni neu ez noa hala-
korik inon esatera.

“Maddi, etorri mikrofonora, faborez... 
Zuretzako gaia, nahi duzun doinu eta 
neurrian hiru bertso kantatzeko...”. 
Eta jarri dizu gaia –zitala, ez 
gutxitan–, gai-jartzaileak.
Beti dago beldurra, gai-jartzailea nondik 
aterako den, zer gai jarriko ote dizun. Bes-
talde, uste dut bertsolariak ere baduela 

ardura –aktualitatearen jakina-
ren gainean egoteko, besteak 

beste–, eta aukera ere bai, 
bere ideiak plazaratzeko, 
horretarakoxe du-eta mi-
krofonoa. Horrekin bate-
ra, badaude zenbait gai, 
konfliktiboak, kantatzeko 

garaian beldurra ematen 
dutenak. Baina kezka hori 

ere kendu egin behar da: 
zentzua duten gauzak, eta ondo 

argudiatuta, esanez gero, aurrera!, 
ez genuke beldurrik eduki behar. 

Hamar urteko musika karrera egina 
duzu, horrek ere laguntzen dizu 
kantatzeko garaian...
Bai, jakina. Abesbatza batean kantatzen 
ibili nintzen hainbat urtez, eta asko esti-
matzen dut egindako lan hori, kantatze-
rakoan ez ezik, doinuak erraz ikastera-
koan ere ikaragarri laguntzen didalako. 
Uste dut kantuan bastante ondo molda-
tzen naizela, afinazioz eta tinbrez, eta ho-
rixe esan dit entzule askok. Garrantzia 
ematen diot alderdi horri, eta ni neu ber-
tsolariak aditzen egoten naizenean, horri 
ere begiratzen diot. 

Kantarietan kantariena, Xabier 
Amuriza...
Bera da ezagutu dudan bertsolaririk 
zaharrena. Joan den urtean izan zen, Mai-
ruelegorretako haitzuloan. Miren [Amu-
riza] eta biok ginen kantuan, eta han zen 
Xabier, entzuten. Jende artean zegoela 
ikusi nuenean, errespetu ikaragarria 

Ez naiz ausartzen 
esatera nora iritsiko 

naizen, ondoko urteetan 
zer gertatuko den. 

Txapelduna izan nahi 
bai, baina...” 

TRADIZIOA
“Azkenaldian, bertsolari zaharre-
tatik tiraka ari naiz, deskubritu 
dudalako tradizioa, edo tradi-
ziozko bertsogintza, ez dela joan-
dako gauza bat, hortik etengabe 
edaten ari garen iturri bat baizik. 
Lehengo bertsolarien liburuak 
hartzen ari naiz, bertso sortak 
entzuten, lehengo doinu zaharrez 
jabetzen... Gure lanaren zimenta-
rria iruditzen zait”.

EUSKALKIA (I)  
“Gasteizen bizi gara baina Az-
koitian [amaren herria] ematen 
ditugu asteburuak. Gurasoek, or-
dea, batuan hazi gaituzte ahizpa 
eta biok. Pena hori badugu, Az-
koitiko hizkera sehaskatik ez jaso 
izana, nahiz eta hein batean jaso 
dugun, Azkoitian ematen ditugu-
lako asteburuak. Baina uste dut 
ez dela nahikoa izan euskalkia 
ondo barneratzeko”.

EUSKALKIA (II)
"Uste dut gauza izango nintzate-
keela konbertsazio bat azkoitia-
rrez izateko, ez bertakoak bezain 
elegante, baina Azkoitiko era 
xamarrean. Baina hara joan, eta 
pentsatzen dut: ‘Ni ez naiz he-
mengoa. Hemengo modura has-
ten banaiz, laster hasiko zaizkit 
kristorenak eta bi esaten!’. Eta 
gutxitan atrebitzen naiz azkoitia-
rrez hasten. Asko hitz egiten dugu 
horri buruz ahizpak eta biok. 
Esan izan diogu amari: ‘Zertan ez 
gintuzun azkoitiarrez hazi?!”.

Azken hitza
XENPELARREN FANA
“Nire ametsa izango litzateke 
Xenpelarrekin kantatzea. Bere 
liburua irakurri dut, eta asko gus-
tatzen zait bere bertsokera. Bere 
fana egin naiz”.

Azaroak 24, 2024

eman zidan, ondo kantatu beharko nue-
la pentsatu nuen! Kar, kar... Baina ondo 
egin genuen gure lana, eta, gero, saioa 
bukatu eta zoriontzera etorri zitzaidan 
Xabier. Ondo kantatzen nuela esan zi-
dan, eta ni pozik.

Zer diozu bertso-lagunen gainean?
Deitzen dizutenean, horixe izaten da 
gauza, norekin kantatu beharko duzun. 
Eta, esate baterako, sekulako ilusioa egi-
ten dizu, irakurtzean: “Andoni Egaña... 
Sebastian Lizaso...”. Hasierako garaian, 
bereziki. Lehenengo, egundoko ilusioa 
izaten da, haiekin kantatzeko irrika bizia. 
Gero, kantatzeko eguna arrimatzen ari 
dela, errespetua nagusitzen da berriz: 
“Ai, ama! Auskalo zer pentsatuko duten... 
Bertso onik kantatzen ez dakidala-edo!”. 
Baina oso pertsona sinpatikoak dira, ez 
zaituzte epaitzen, gaztea zarela kontuan 
hartzen dute eta asko laguntzen dizute. 
Esate baterako, udan Zaballan kanta-
tu nuen Sebastian Lizasorekin, eta oso 
ondo. Oso berezia izan zen.

Zaballan, kartzelan, esan nahi duzu?
Bai. Sebastian eta biok, eta preso zeuden 
bik ere kantatu zuten. Izan ere, bertso-
eskola antolatu dute Zaballan, eta astean 
behin edo bitan biltzen dira. Oihane Pe-
rea-eta dituzte irakasle, eta izugarrizko 
erritmoa daramate. Oso onak dira ber-
tsotan, benetan, eta tartean saioak ere 
antolatzen dituzte, bertsolari famaturen 
batekin, eta halaxe izan ginen Sebastian 
eta biok, haietako batean. Sekulako saioa 
izan zen. Guk, berriz, kartzelako bizimo-
dua ezagutu ahal izan genuen, presoen 
esperientziak, beren bizimodua... eta 
zenbat eskertzen duten kanpoko jendea 
joan, eta bertan kantatzea! Eskuzabal 
hartu gintuzten, eta nik zeharo mundu 
ezezagun bat deskubritu nuen. Oroitza-
pen horixe, betiko.

Gasteizko jaietako bertso-
saioan ikusi zintugun, ondoan 
zenituela Maialen Lujanbio, Gorka 
Pagonabarraga eta Iñaki Viñaspre. 
Irati Martinez izan zenuten gai-
jartzaile fin. Saio ederra egin 
zenuten, eta egin zenuen zeuk ere.
Beti ez da horrela izaten baina! Kar, 
kar... Banuen kezka, Aihotz plazako 
saioak beti festetan harrapatzen zaitu, 
eta askotan beste nonbait duzu burua. 
“Festarik festa nabilela, saioa jarri dida-
te Gasteizen, norekin eta Maialen Lujan-
biorekin!, abuztuak 7 dituen batean!”. 
Aurten, aurreko urteetako eskarmentua 
nuen, eta mentalizatuta joan nintzen: 
saio ona egiten saiatu behar nuela, ber-
tsolari lagunak kontuan hartuta, ahotsa 
zainduta, burua ere bere puntuan... Kon-
fiatuta joan nintzen: “Maialen Lujanbio-

rekin kantatzera zoaz, Maddi! Aprobe-
txatu! Saio ona egin, gero damurik ez 
izateko!”. Horrelaxe joan nintzen, eta 
ondo atera zen! Kar, kar... Baina esan 
dut, beti ez da horrela izaten, hala ere!

Bertsolariren bat? Zure kuttuna, 
esateko moduan.
Bertsolari askotatik edaten dut, baina 
azkenaldian Sustrairen [Colina] bertso-
kerarekin nago gustatuta: nola lotzen 
duen bertsoa, puntu bakoitza hurren-
goarekin... Bere ironia, bere umore 
berezi hori, batzuetan iluna... Ez dakit 
ondo azaltzen, baina asko gustatzen zait 
bere bertsokera hori. 

Txikitan esan zenuen: “Ni 
bertsolaria izango naiz!”. Inoiz esan 
duzu “Ni bertsolari txapelduna 
izango naiz!”?
Pentsatu bai, askotan. Txapelduna izan 
nahiko nukeela, pentsatu bai. Esan, ez. 
Eta txapela, zein mailatan? Eskolarteko 
bertso txapelketa da bat, eta Txapelketa 
Nagusia da beste bat. Eskolartekoan bai, 
esan nuen: “Txapela lortuko dut!”. Kar, 
kar... Eskura ikusten nuen, edo atreben-
tzia horixe izan nuen. Baina gaur egun 
ez naiz ausartzen esatera nora iritsiko 
naizen, ondoko urteetan zer gertatuko 
den. Txapelduna izan nahi bai, baina... 

Hemeretzi urte dituzu... Duela bi 
urte, 2022an egin zen Txapelketa 
Nagusia... Matematikari abila 
zaitugu, baina kalkulatzaile 
baldarra, eta ezin jarriko zaitugu 
kontuak ateratzen, urteen kalkulua 
egiten. 2026ko txapelketan ez, 
2030ean zailtzen zu oraindik... 
Ea zer dakarren 2034ko 
Txapelketa Nagusiak Maddi Agirre 
Epelderentzat.
Kar, kar... 

IKER IRAOLA ARRETXE
SOZIOLOGOA ETA EHU-KO 
IRAKASLEA

Injustizia epistemikoa 
eskoletan?

Hezkuntzaren Soziologian bada gal-
dera klasiko bat: zertarako existi-
tzen da hezkuntza sistema gizarte 

batean? Galderari emandako erantzunak 
ugariak dira, eta aldatuz doaz garaiaren 
arabera. Baina horien artean nabarmen-
tzekoak ondoko hauek izan ohi dira: es-
kolak nagusiki etorkizuneko langileak 
sortzeko xedea duela, batetik, eta hez-
kuntza sistemaren bidez etorkizuneko 
herritarrak sortu nahi direla, bestetik. 
Funtzio ekonomikoa eta politikoa, hu-
rrenez hurren, elkarren artean nahasirik 
normalean. Gaurkoan bigarrenari behatu 
nahi nioke, eskolaren funtzio politikoari.

Eskolak herritartasuna sortzeko duen 
egiteko hori, lurralde orotan, osagai ja-
kin batzuei loturik doa. Ondo dakigun 
bezala, hezkuntza sistemek ez dituzte 
munduko herritarrak sortzen, osagai 
zehatz batzuei lotuta doazen herritarrak 
baizik. Herritartasuna transmititzen da 
eskoletan, baina herritartasun hori ez 
da, ezin du izan, neutroa, eta naziota-
suna ere transmititzen da aldi berean. 
Halaber, badakigu, eta Hezkuntzaren 
Soziologiaren aztergai kutuna da hori, 
eskoletan transmititzen diren gauzeta-
ko asko eta asko oharkabean hedatzen 
direla: genero ikuspegiak, lehiakortasu-
na, nazio ikuspegia eta abar luzea curri-
culum ezkutuaren bidez zabaltzen dira, 
inon idatzita egon ez arren, batzuetan 
inor konturatu gabe ere, transmititzen 
diren balio, ikuspegi, gai horiek guztiak.

Herritartasunaz ari ginen, baina. Non-
go herritarrak sortzen dituen hezkuntza 

sistema batek. Bada, nongo herritarrak 
sortzen dituzte Euskal Herriko hezkun-
tza sistemek? Agian ez da izango hez-
kuntza sistemaren arazo nagusia, baina 
estaturik gabeko nazio baten ikuspegitik 
funtsezko gaia da, ez bada nazio iden-
titate ez-estatalaren transmisioa afera 
pribatu gisa zokoratu nahi.

Lehen begiratuan, indar politikoen 
arteko harremanei erreparatuz gero, au-
rreikustekoa izango litzateke Euskal He-
rriko mendebaldeko, EAEko, hezkuntza 
sisteman gai hori argi egotea. Gehiengo 
abertzalea egonik, hezkuntza sisteman 
nagusiki euskal nazio ikuspegia lantzeko 
saiakera egitea, eta ez espainiar nazio 
ikuspegiaren transmisio hutsa, euskal 
osagai erregionalarekin. Eskuduntza 

mugatuen barruan, behinik behin, Eus-
kal Herri osoa nabarmentzea erabilitako 
materialetan, mapetan, gaietan, eta ikus-
pegian, oro har. Eta ildo hori ikasleen 
gehiengoaren artean antzekoa izatea, 
sare publikoan zein itunpeko ikastetxee-
tan. Ondoren, curriculum ezkutuak bere 
lana egingo duela jakitun, norabide bat 
egotea, nolabait.

Baina iruditzen zait askotan ez dela 
nabarmentzen eskolak euskal nazio 
ikuspegia transmititzeko duen funtsez-
ko egitekoa, ez dela aldarrikatzen, eta 
batzuetan ez dela horren kontzientzia-
rik ere. Edo ikastetxeen nahiz irakasle 
taldeen gain uzten dela, tokiko erabaki 
gisa. Iaz EAEko Hezkuntza Legearen in-
guruan egondako eztabaidan, adibidez, 
gai honek ez zuen dimentsio publiko 
handirik eskuratu, oinarri oinarrizkoa 
izanik ere.

Ezagutzaren transmisioa ere gatazka 
zelaia da, nazio ikuspegiari loturik ere 
bai. Bere eskoletan bere buruaz hitz egi-
ten ez duen herriak injustizia epistemi-
koa pairatzen du, ekintza hori kontzien-
tzia handirik gabe eta oharkabean egin 
arren. Zentzu horretan, pozgarria da 
ikastetxeetan transmititzen diren nazio 
identitateak aztergai dituzten ikerlanen 
berri izatea, berriki Uztaro aldizkarian 
Jon Fernández Iriondok argitaratutakoa 
bezala, Nazionalismo subliminala(k) eta 
testuliburuak: alfabetatze nazional pa-
raleloak Euskal Autonomia Erkidegoan 
izenburua duena.

Bada zer hausnartu. 

Gehiengo abertzalea 
egonik, aurreikustekoa 

da EAEko hezkuntza 
sisteman nagusiki 

euskal nazio ikuspegia 
lantzeko saiakera 

egitea, eta ez espainiar 
nazio ikuspegiaren 

transmisio hutsa

ANE ABLANEDO LARRION
IRAKASLEA

Euskalgintza 
apolitikoari deia

Euskararen biziraupena ez da eus-
kaldunok politikaren partidan 
jokatzen dugun arazo bakarra, 
baina bai, euskalduntasunaren 

elementu bereizgarriena den neurrian, 
gure egoera gehien islatzen duena. Bes-
te esparru batzuetan hainbeste ageri ez 
dena oso ongi erakusten du. Hasteko, 
noraino iritsi den Euskal Herriaren asi-
milazioa (edo espainolizatzea-frantses-
tea, gauza bera baita), eta jarraitzeko, 
nolako jarrera dugun pairatzen duen 
gatazkarekiko.

Euskararen egoera ez da ona, hizkun-
tzaren alderdi askotatik frogatu daite-
keenez. Toki askotan galduta dago, edo 
galtzen ari da, frantziar okupaziopeko 
lurraldeetan mingarriki ikusten ari 
garen bezala, adibidez. Euskaraz hitz 
egiten den tokietan ere ari da indarra 
galtzen, eta inguruko hizkuntza nagusi 
horien kutsadura gehiegizkoa da, hain-
beste, non badirudien euskara ez dela 
gehiago hizkuntza bat, morse moduko 
bat baizik. Gero, askotan oharkabean 
pasatzen zaigun detailea dago, jada ez 
dagoela euskaraz baino ez dakien eus-
kaldunik, horrek esan nahi duenarekin. 

Argi dago hizkuntzaren aferari hel-
tzeko urteetan proposatua izan den es-
trategiak porrot egin duela, eta nahiz 

eta agerikoa izan hemengo administra-
zio (kolonial)ek politika anbiziotsua-
goa egin zezaketela, arazoa hizkuntza-
ren afera aztertzeko darabilgun marko 
eta kokaleku okerrean datza. Izan ere, 
Euskal Herriaren gatazkatik erabat des-
lotuta aurkeztu ohi da hizkuntzarena, 
horren ondorio ez balitz bezala, edo 
konponbidea toki beretik etorri behar-
ko ez balitz bezala.

Euskararen eskubideez ari gare-
nean, ez da Euskal Herria hizkuntzaren 
subjektu bezala seinalatzen, baizik eta 
hizkuntza-komunitatea, okerra ez ezik 
arriskutsua ere baden kontzeptua; gu 
ez garelako New Yorken bizi diren polo-
niarrek osatzen dutenaren moduko tal-
de minoritario bat, baizik eta nazio bat, 
nazio ukatu eta zapaldu bat, hizkuntza 
ere halaxe duena. Euskara bere herria-
ren arazotik at koka daitekeela uste iza-
tearen orbitan baino ezin da ulertu, zen-
tzu horretan, euskaltzale kalifikatzailea, 
abertzale ez direnak baina euskara mai-
te dutenak izendatzeko erabilia.

Hizkuntzak nazionalak dira, edo ez 
dira. Hizkuntza "autonomiko"ek ez dute 
bizirauten, hizkuntza horien jabe diren 
herriek ere "autonomi"etan bizirauten 
ez duten bezala, beste batzuen mendeko-
tasunean gatibu. Elebitasuna ez da inon 

eta inoiz benetan existitzen, eta horrega-
tik digute etsaiek bide hori proposatzen, 
hipokrisiaz bada ere. Espainola/frantse-
sa eta euskararen arteko berdintasun 
egoera kimera bat da, ameskeria hutsa 
da hizkuntza horien arteko elkarbizitza 
orekatua. Euskal politikariek ideia hori 
elikatzeak logika eduki dezake, beren 
estrategia politikoa salbatu nahian, hor 
bide bat dagoela defendatu behar dutela-
ko, bai ala bai. Baina euskalgintzako era-
gileek? Zergatik kolaboratzen dute ilu-
sioaren kea saltzearen iruzur horretan?

Elebitasunaren bidea gure asimi-
lazioa nahi duen sistema politikoaren 
proposamena da, ez dagoena euskaldu-
non umiliazioa eta gutxiagotasuna gain-
ditzeko diseinatuta, baizik eta horietan 
oinarrituta. Niri oso larria iruditzen zait 
pentsatzea Euskal Herriaren gaurko 
egoera politikoaren zilegizkotasuna ai-
tortuta, euskararen auziak behar duena 
ausardia politiko handiagoa besterik ez 
dela, esatea borondatearekin dena kon-
ponduta legokeela. Ez dakit inozokeria 
den, baina barkaezina da. Eta ez baldin 
bada, are gehiago.

Ez dugu denbora alde, eta atzera 
bueltarik izango ez duen egoera ba-
tera iristen ari gara. Mesedez, jokatu 
arduraz. 

DOM CAMPISTRON



IRITZIAK І 23

Azaroak 24, 2024

ARKAITZ ZARRAGA 
AZUMENDI
EUSKARA IRAKASLEA

Tresnak eta formakuntza

“Ibiliz ikasten da ibiltzen, eta kantuan 
kantatzen”. Horixe izan da aste ho-
netako ikasgaietako bat C2ko tal-

deetan. Helburua ez zen abesten edo oinez 
ikastea, gerundioa behar bezala erabiltzea 
baizik. Zer pentsatua eman dit jarduerak, 
eta irakasten nola ikasten dugun galde-
tu diot neure buruari. Askori entzun diot 
batzuk irakasle jaio direla, baina ikasi ere 
egin daiteke. Izan ere, laguntzeko nahia 
eta jarrera oinarrizkoak izanik ere, tekni-
kak ere laguntzen du. 

Eskolan aspaldi hasi ginenok hainbat 
joera didaktiko baliatu ditugu, eta batzuk 
sufritu. Oraindik dauzkat gogoan solfeoko 
“teoria” liburu gogaikarri haiek, erdaraz 
denak, “pentagrama”, “intervalo”, “sinco-
pa”... zer diren buruz ikastera bideratuak. 
Baina, azterketan galdetu egiten zuten, eta 
ikasi behar.

Didaktika arloan asko idatzi izan da 
metodologia bakoitzaren inguruan, gehie-
netan aurrekoak zuzentzera begira, eta, 
sarritan, haien aurka. Hizkuntzaren ira-
kaskuntzan, esaterako, errepikapenean 
oinarritutako metodo audiolinguala, mor-
fema eta lexemak bereiztera bideratutako 
estrukturalak, aditz eta izen sintagmen 
eta zuhaitz sintaktikoen gramatikalak, 
testuen arkitekturan oinarritutakoak... 
Baina askotan curriculumak idazten di-
tuztenak urrun egoten dira ikasgeletatik, 
eta irakasleak galduta ibili ohi dira irizpi-

de berriak eskolara nola eraman asmatu 
ezinik.

Horrelakoetan, sarritan, ikasleak kon-
tzeptu berriekin bonbardatu, eta kontzeptu 
metalinguistikoek behar baino espazio han-
diagoa hartzen dute ikasketa-prozesuetan. 
Izan ere, lagun batek dioen bezala, badira 
irakurtzen ez dutenak baino arriskutsua-
goak: liburu bakarra irakurri dutenak.

Egun kohesioa, koherentzia, egokitasu-
na... dira totem berriak, eta institutuetako 
gazteek eta euskaltegietako helduek ho-
rien beldurrez eratzen dituzte artikulu eta 
monologoak. Baina, egungo euskara ira-
kasleon helburua litzateke ikasleek eus-
kara erabili eta gozatzea, eta egun ditugun 
testu teoriko-didaktikoak helduleku ego-
kia izan daitezke hori lortzeko.

Kontua da irakasle gehienek metodo-
logia bakoitzaren abaroan sortutako ba-
liabide didaktikoak erabiliz barneratu ohi 
dituztela jokamolde berriak, hau da, ari-
keta motek erakusten digute nola irakatsi. 
Jakina, tresna horiek ezagutza teorikoekin 
uztartuta, emaitza askoz hobea izango da. 
Horregatik, material didaktiko egokietan 
eta formakuntzan inbertitzea funtsezkoa 
da ikasle eta irakasleok ikas dezagun.

Kantatzen ikasi eta kantatuz gozatzeko 
ere kantak erakutsi eta teknika egokiak 
eskura jarri behar dizkiegu ikasleei; eta 
kantarazi, sinkopak eta interbaloak zer 
diren ez badakite ere. 

EDU ZELAIETA ANTA
IRAKASLEA ETA 
IDAZLEA

Bi begien artean

Aste oso batez aritu gara Collodiren 
Pinotxoren abenturak liburuaren in-
guruan, unibertsitateko ikasgelan, 

Haur Hezkuntzako eta Lehen Hezkuntzako 
irakaslegaiekin. Gure erreferentzia nagu-
sia Galtzagorrik 2011n argitara emandako 
edizio ederra izan da –hitzaurrea barne, 
171 orrialde ditu–, baina euskarazko zein 
gaztelaniazko beste bertsio batzuk ere iku-
si ditugu. Testu osoak nahiz egokitzape-
nak. Agian, gorde-agerian, luzatu zaio ba-
karren bati sudurra pixka bat jardunean…

Aspaldiko greziarrek hainbestetan ai-
patzen zuten patuak nahi izan du guk Pi-
notxoren astea deitutako horretan Trump 

irabazle suertatzea AEBetako hauteskun-
deetan: agian, zurezko panpinak bezala, 
Trumpek ere boterearen oholtzan dantza-
tu du bere itzala, itxura eta egia bereizten 
(ez) dituen lerro lausoaren gainean.

Pinotxori ez bezala, ordea, gezur ustele-
tan ibiltzeak ez dio ondorio txarrik ekarri 
Trumpi, eta hurrengo hilabeteetan egu-
rraren luzeak ikusteko gaudela ematen du. 
Munduko potentzia ekonomiko-militarra-
ren bertsiorik makurrena.

Metaforak zer diren: Pinotxoren astea 
ere luzatu zaigu fakultatean.

Eta egia ala gezurra, bi begien artean 
sudurra. 

berean hitz egiten dugu
HIZKUNTZA

ORKLIN, konfortaren eta pertsonen segurtasunerako soluzioetan 
munduko liderra izanik, hizkuntza berean hitz egiten dugu. Konpromiso 
sozialaren, zintzotasunaren, talde-lanaren, aniztasunaren eta iraunkorta-
sunaren hizkuntzan aritzen gara…eta gainera euskaraz.

“Funtsezkoa ikusezina da begientzat”
Antoine de Saint-Exupery

GORKA MENENDEZ
MILITANTEA, NEKAZARIA 
ETA BOTANIKOA

Euskal baserria, 
esplotazio sistema?

Sanmartinak gure baserrietan oso 
ezagunak dira, txerria hiltzeko 
garaia baita. Jende askok, ordea, 
ez du jakingo antzina San Martin 

egunak nekazaritza urtearen amaiera 
ezartzen zuela. Eta hori ez zen ahun-
tzaren gauerdiko eztula. Izan ere, urte 
amaierarekin etxeko ugazabari urteko 
errenta ordaindu behar zitzaion. Or-
duko baserritar langileak nekez hel-
tzen ziren urte amaiera horretara, eta 
ordainketa beti atzeratzen zen. Azken 
epea San Tomas egunean amaitzen zen 
eta orduan jaisten ziren hiriburuetara 
burges-ugazabei errenta ordaintzera. 
Horra hor, egungo santomasetako azo-
ka eta festen jatorria.

Hortaz, gaur egun festa giroan ospa-
tzen dugun eguna euskal baserriak zuen 
esplotaziozko logikaren isla zuzena da. 
Baina zenbateraino funtzionatzen zuen 
euskal baserriak esplotazio sistema 
bezala? Bada, XIX. mendean, Bizkaian 
lantzen ziren lur guztien artean soilik 
%36 jabeek zuzenean lantzen zituzten: 
gainontzeko lur guztia errentan zeuden 
baserritarrek lantzen zuten. Eta azken 

horiek urteko ekoizpen guztiaren erdia 
eta herenaren artean bideratu behar 
zuten errenta ordaintzera –espezietan 
ordaintzen zen–. Dirudienez, baserria-
ren jatorrian, XV. mende inguruan, ohi-
koagoa zen baserritarrak etxeen eta 
ustiategien jabe izatea. Baina kapitalis-
moaren garapenarekin batera, hirietan 
haziz zihoan burgesia berria hasi zen 
landa eremua inbertsiorako aktibo se-
guru eta errentagarri bezala ikusten. 

Baserriak erosi eta errentan jartzea ohi-
koa bilakatu zen dirudunen artean.

Gurean asko hitz egin da euskal ne-
kazariaren askatasunaz eta hemen be-
reizgarria izan den minifundioari buruz. 
Baserriak zenbait fase bizi izan dituen 
arren, badirudi XIX. mende amaiera-
rako errealitate minoritarioa zela gure 
nekazaritza eremuetan. Garaiko burges 
eta jauntxoen interesek baserritar lan-
gileen esplotaziorako sistema bilakatu 
zuten euskal baserria. Zentzu horre-
tan, badago gurean latifundio hedatu 
edo sakabanatua existitzen zela defen-
datzen duenik. Adibide gisa, 1933. ur-
tean Espainiako Bigarren Errepublikan 
egindako azterketa baten datuak ditu-
gu: Bizkaia eta Gipuzkoan 100 hektarea 
baino gehiago zituzten 376 jabe aurki-
tu zituzten, eta horietako bostek 1.000 
hektareatik gora zituzten. Jabetza handi 
horiek sakabanatuta zeuden, hainbat 
herritako baserri eta lurretan. Atera 
kontuak! Euskal herri langilearen his-
toria ez da fabriketako mailu hotsekin 
hasten, baserrietako aitzur kolpeekin 
(eta matxinadekin) baizik. 

Garaiko burges eta 
jauntxoen interesek 
baserritar langileen 

esplotaziorako sistema 
bilakatu zuten 
euskal baserria, 

XIX. mende amaierarako

EUSKARAZ ZARA, 

EUSKARAZ GARA

 ONINTZA IRURETA AZKUNE        FOKU

E dozein pertsonari euskara doan 
ikasteko aukera eskaintzeko 
prozesuari ekitea, pixkanaka, 
maila guztietan, A1etik C2ra". 
Eusko Jaurlaritzak legealdiko 
programan jasoa du ekinbi-

de hori. Hasi berri den ikasturterako 
albistea eman zuen HABEk: A1 maila 
ikastea "doakoa" izango da 2024-2025 
ikasturtean. Lehen adierazpena doi-
tu eta matrikula "merkea" izango dela 
argitu dute. Ikasleak ohiko matrikula-
ren laurdena ordainduko du. Ikasturte 
hasieran jarri duen dirua berreskura 
dezake bi baldintza betez gero: A1 mai-
la gainditzea eta %75eko asistentzia. 
HABEk A1 mailan pauso hori ematea 
erabaki du euskaratik urrun daudenak 
gerturatzeko asmoz, bai urtetan hemen 
bizi direnak baita etorri berriak ere. 

Euskaltegietako ikasleen %12 Espainia-
ko Estatutik etorritakoak dira eta %10 
inguru estatu horretatik kanpokoak. 
HABEk dio ez duela nahi dirua oztopo 
izaterik euskalduntzen ari direnentzat. 
Jakitun dira ikasle multzo horretan 
egoera zaurgarrian dauden asko egon 
daitezkeela. Neurriak izan du eragina. 
Orain arte 4.200 ikasle izan dituzte A1 
mailan eta aurreikuspena da 5.000tik 
gora aritzea aurten euskaltegietan. 

Ez da aurtengo berritasuna, baina bi-
garren urtea baino ez du C1 maila egite-
ko 16 eta 18 urte artekoentzako eskain-
tzak. Doakotasunetik gertuen dagoen 
eskaintza da: ikasturteko matrikula 20 
euro ordaindu behar dute gazteek. Di-
rua berreskura dezakete bi baldintza 
hauek  betez gero, hau da, asistentzia 
%75 eta maila bat edo azkerketa ofizia-

la gaindituta. Sustapen ekimena abian 
jarri baino lehen, 2.700 ikasle inguru 
ibiltzen ziren, eta gaur egun ia bikoiztu 
egin da, 5.000 baino gehiago dira.

A1etik B2 mailara denek eta C1ean 
16 eta 30 urte artekoek ikasturte hasie-
ran ordaindutako matrikularen kopuru 
osoa berreskura dezakete, beti ere au-
rrez aipatu ditugun baldintzak betetzen 
badituzte. C1ean 30 urtetik gorakoek 
eta C2ko denek zati bat berreskura de-
zakete, baldintza berak beteta.

A2 eta C1 mailetan, 16 eta 30 urte 
arteko ikasleek ikasturte hasieran or-
daindutako matrikularen kopuru osoa 
berreskura dezakete, beti ere aurrez ai-
patu ditugun baldintzak betetzen badi-
tuzte. C1 eta C2 mailetan, aurreratutako 
diruaren zati bat berreskuratzeko au-
kera izaten dute, baldintzak betez gero.

Aldarrikapen historikoa da euskara doan 
ikasteko eskubidea. Gaur egun, gori-gori 
dago gaia. Bi urrats esanguratsu eman 
berri ditu HABE Helduen Alfabetatze eta 
Berreuskalduntzerako Erakundeak C1 
maila gainditu nahi duten gazteentzat 
eta A1 mailakoentzat. Hala, diru kopuru 
murritza ordainduta ikas dezakete EAE-
ko ikasleok. Matrikulazio kopuruek na-

barmen egin dute gora neurriei esker. 
Helduen euskalduntze-alfabetatzearen 
sektoreak aurrerapausoak txalotu ditu. 
Alabaina, euskal herritar guztiek euskara 
doan ikasteko duten eskubidea berma-
tzeko bide luzea dago egiteko. Hala dio 
sektoreak. Eta bitartean, ikasleak leihati-
laz leihatila dabiltza matrikula ordaindu 
ahal izateko. 

EUSKARA DOAN IKASTEA

Pausoak pauso, 
oraindik hankamotz

Finantzaketa sistema ez dago 
bateratuta eta ikasleek erakunde 

bati baino gehiagori egin 
behar izaten dizkiete eskaerak 

laguntzak lortzeko.



Ipar Euskal Herrian ez dago euskara 
ikasteko laguntza berezirik. Handik 
eta hemendik jasotakoekin moldatu 

behar izaten dute. Erronka, Nafarroan 
eta EAEn bezala, finantzamendu koa-
dro bat osatzea da, Ihintz Oliden Ipar 
Euskal Herriko AEKren koordinatzai-
leak adierazi digunez. Dirulaguntza le-
rro sendoena Frantziako Estatuak es-
kaintzen duen formakuntza poltsa da. 

Langile orok Prestakuntzarako Kon-
tu Pertsonal bat du eta urtean 500 euro 
sartzen zaizkio, denbora osoz ari baldin 
bada. Urtez urte 5.000 euro arteko ko-
puru maximo bat pilatu dezake kontu 
horretan. Kontua, izenak dioen bezala, 
formakuntza profesionalerako erabili 
behar du langileak. Euskara ikasi nahi 
dutenek baliabide hori erabil dezakete. 
Dena den, joan den maiatzetik gober-
nuak baldintza berria jarri du: kontua 
kudeatzeko plataformara sartzeko 100 
euro ordaindu beharko dira.

Diru-zorroa ez dago edonoren esku, 
langileentzat (eta langabetuentzat) 
da; ezin dute baliatu, adibidez, lanik 
egiten ez duten ikasleek eta pentsio-
dunek. Badu beste murrizketa handi 
bat: A2 mailatik gorako ikasleek erabil 
dezakete, formakuntzarako baita la-
guntza, eta ulertzen da maila horreta-
tik beherako euskara mailak ez duela 
balio lanerako. Hau da, euskararik ez 
dakienak ezin du formakuntza poltsa 
erabili. Ipar Euskal Herriko euskalte-
gi guztiak AEK-k kudeatzen ditu eta 
Olidenek azaldu digu zein murritz gel-
ditzen den formakuntza zorroa: AEKn, 
gau-eskoletan, 1.300 ikasle dabiltza, 
eta ikasturte honetan diru-zorroa era-
biliko dutenak ehunetik behera izango 
dira. Olidenen hitzetan esanda: "Gure 
ikasleen zati handi bat A1 mailan dago 
eta horiek ezin dute erabili poltsa". 

EEP Euskararen Erakunde Publi-
koak bi beka kudeatzen ditu. Bata da 

Euskaraz lan egin. Badira profesiona-
lek euskaraz lan egin dezaten lehen-
tasuntzat hartuak diren alorrak, hala 
nola, irakaskuntza, aisialdia, kultura, 
eta hedabideak. Horientzat da lagun-
tza. Beka eskuratzeko proiektu pro-
fesional bat izan behar da. Bigarren 
beka Euskaraz irakatsi da. Irakasleen-
tzat da, ikastetxe publikoetan ari dire-
nentzat. 

Akitania Berria eskualdeak ere 
baditu laguntzak. Alabaina, ikasleak 
zuzenean diruz lagundu beharrean, 
euskaltegiak laguntzen ditu ikas-ibil-
bideak ordainduta. 0 eta B2 maila ar-
teko ibilbideentzako da. 

Erakunde publikoen diruztatzeaz 
gain, hainbat enpresa pribatuk eraba-
kitzen du bere langileei laguntzea. He-
rriko etxeek ez dituzte ikasleak diruz 
laguntzen. Euskal Elkargoak, irailean, 
herritarrak euskara ikastera bultzatze-
ko komunikazio kanpaina egiten du.

DOAKOTASUNA ULERTZEKO 
HAINBAT MODU
Aize Otaño AEKko Nazio Kontseiluko 
kidea da. Eusko Jaurlaritza "guk doako-
tasuna ulertzen dugun moduan" urra-
tsak ematen ari dela iritzi dio, eta horren 
adibide garbitzat du C1 mailan 16 eta 18 
urte arteko gazteentzat aurreko ikas-
turtetik egina duen eskaintza. "20 euro 
baino ez dituzte aurreratzen eta berres-
kuratu dezakete". Alabaina, 'doan' hitza 
erabiltzeak gaizki-ulertuak eragin ditue-
la deitoratu du. Ibone Bengoetxea Kultu-
ra eta Hizkuntza Politikarako sailburuak 
A1 maila doakoa izango zela iragarri 
zuen, eta Otañok dio ondorioak euskal-
tegian ikusi dituztela: "Jendeak entzun 
du doan dela eta etorri da. Azaldu die-
gunean ordua 0,60 euro dela, batzuek, 
maila ekonomiko ahulekoek, ez dute 
matrikula egin. Ikasleek eta AEKk berdin 
ulertzen dugu zer den doakotasuna, ez 
HABEk irudikatzen duen moduan. Doa-
koak dirua ez aurreratzea esan nahi du".

Horrela ulertzen du doakotasuna sek-
toreak: ikasleak dirurik ez aurreratzea; 
asistentzia %75etik gorakoa; ikasmai-

larik ezinbestean gainditu beharrik ez 
izatea; doan izatea gutxienez 0 mailatik 
C1era; 2.000 ikastorduko aurreikuspena 
(C1 mailara arte ikasleak behar duen 
denbora kontuan hartuta).

Hala jaso zuen sektoreak 2017an 
Doakotasuneranzko bidean proposame-
nean. Txosten hartan Nafarroako eta 
EAEko gobernuei eskatu zieten jarritako 
helburuak betetzeko hizkuntza politikak 
egin zitzaten. Txostenak dio euskal he-
rritar orok euskara doan ikasteko esku-
bidea daukala. 

2017ko proposamenari 2022an mar-
ko teorikoa jarri zioten. Euskara eza-
gutzeko beharra helduengan sustatzeko 
proposamena izenburu duen txostenean, 
besteak beste, Euskal Herri osorako 
egitura "egonkor eta iraunkor" baten 
beharra azpimarratu zuten. Helduen 
euskalduntzea eta alfabetatzea koordi-
natuko luke eta hauek osatuko lukete: 
Eusko Jaurlaritza, Nafarroako Gobernua, 
Euskararen Erakunde Publikoa, Euskal-
tzaindia eta herri ekimeneko euskalte-
giak. Agentzia horren hainbat egiteko-
ren artean legoke herritarrei euskara 
doan ikasteko zerbitzua eskaintzea.

 
LABIRINTOAN GALDUTA
Ikasleak leihatila bakarrera joatea es-
katzen du Otañok, eta Euskal Herriko 
agentziak helburu hori lortuko luke. 
Gaur egun oso ohikoa da, ikasleak diruz 
lagundua izan nahi badu, bi ate jotzea 
EAEn. –Nafarroako eta Ipar Euskal He-
rriko egoerak koadro banatan azaldu 
ditugu–. Ate bat HABErena da eta bes-
tea udalarena edo mankomunitateare-
na. Euskaltegietan, ikasturte hasieran 

“Sektoreak baloratzen du 
udalen ahalegina, baina 

Eusko Jaurlaritzari dagokio 
doako zerbitzua eskaintzea”

Aize Otaño, AEK

IPAR EUSKAL HERRIA 

Hasiberriak dira kaltetuenak

eta bukaeran, ikasleei azalpenak 
ematen dizkiete, jakin dezaten 
zein dirulaguntza iturri dauzka-
ten eta bakoitzak zein baldintza 
eskatzen dituen. 

Batzuetan,  ikasgela  bere-
ko ikasle bakoitzari berea azal-
du behar izaten diete: "Hainbat 
herritan erroldatutako ikasleak 
izan ditzakegu eta udalerri bate-
tik bestera aldeak daude. Batzuek 
ez dute laguntzarik ematen, beste 
batzuek asistentziaren ehuneko 
bat eskatzen dute, beste batzuek 
maila gainditzea exijitzen dute, 
badira laguntzaren zati bat ur-
tarrilean eta bestea ikasturte 
amaieran ematen dutenak, ba-
tzuk matrikularen %75 itzultzen 
dute, beste batzuek %90... Bestal-
de, udalerri berekoak izanda ere, 
ikasturte bukaeran azaldu behar 
diegu zein den haien egoera; az-
terketa gainditu badute, ez badu-
te, egin duten mailaren arabera... 
Saltsa izugarria dago". Horiek 
udalen laguntzak, eta HABErenak 
beste bide batetik doaz. Askotan, 
bi iturrietatik edanda, ikasleek 
matrikularen ia dena berreskura-

tzea lortzen dute. Otañok azaldu 
digu sektoreak baloratzen duela 
udalen ahalegina, baina "Eusko 
Jaurlaritzari dagokio doako zerbi-
tzua eskaintzea". 

NON JAIO ZAREN
Ikasle hipotetikoak asmatu ditugu 
eta hainbat herritako euskalte-
gietan matrikulatu ditugu. Zenbat 
ordaindu duten kalkulatu dugu. 
Nafarroako eta Gipuzkoako adibi-
deak dira, bietan antzeko egoerak 
bizi baitituzte ikasleek.

Pablok astean zortzi orduko 
ikastaroa egingo du Altsasun. 
Ikasturte hasieran, 618 euro 
ordainduko du matrikula. Asis-
tentzia segurtatzen baldin badu, 
mankomunitateak 260 euro eman-
go dizkio eta Euskarabideak 300 
euro. Poltsikotik 58 euro jarri ditu, 
beraz. Fatimak astean zazpi ordu-
ko ikastaroa egitea pentsatu du 
Lizarran. 573 euro aurreratu ditu. 
Udalak 194 euro itzuliko dizkio 
baldin eta asistentzia bermatzen 
badu, eta Euskarabideak 300 euro. 
Patrikatik 79 euro, beraz. Axunek 
astean bost orduko ikastaroan 

UEMA Udalerri Euskaldunen Manko-
munitatearen irizpide nagusia da eus-
kalduntze-alfabetatzeak euskal herri-

tarrentzat doakoa izan behar duela, eta 
UEMAko herrietan ezinbestean. UEMAn 
ez dago dirulaguntza sistema bateraturik, 
UEMAk udal guztietarako proposamena 
bideratzen badu ere, oraindik udal asko-
tan irizpide propioak erabiltzen dituzte: 
batzuetan doakoa da, beste batzuetan %80 
ordaintzen du udalak, edo %70... Miren Se-
gurola UEMAko koordinatzailearekin hitz 
egin dugu eta hark dio egokia litzatekeela 
irizpide berdinak ezartzea.

UEMAko udalerrietako laguntzak bate-
ratu bai, baina batez ere HABEren dirula-
guntza sistema eta UEMAkoa osagarri iza-
tea eskatzen dute. Bi erakundeen laguntzen 
bateragarritasun arazoak areagotu egin 
dira HABEk doakotasunaren bidean eman-
dako azken pausoetan. Segurolak, labur, 
horrela azaldu du: HABEk lagundu behar-
ko lituzkeen ikasleak udalek laguntzen di-
tuzte, edo bestela, ikasleak dira kaltetuak. 
Adibide bat: ikasturtea bukatu eta udalak 
ikasleari laguntza onartu dio, ikastorduen 
%80 beteta. HABEk dirulaguntza deialdia 
geroago atera du. Ikasleak laguntza jaso 
duenez, ez dio eskaririk egingo HABEri.

Segurolaren ustez, helburu nagusia HA-
BEk ikasle guztiei euskara doan ikasteko 
aukera ematea da. Hala ere, ulertuta bide 
horretan pausoak ematen ari direla, orain-
go egoerari erantzun justuago bat emateko 
proposamena egin du. UEMAk proposa-
tzen du HABEk laguntzea haien laguntzak 
jasotzeko baldintzak betetzen dituzten 
ikasleak, eta udalak gainerakoak. Kalkulua 
horrela egin du: 5.000 biztanletik beherako 
herrietan jasotako datuen arabera, ikas-
leen erdiak ikasturtea gainditzen du, beraz 
ordainketa erdi eta erdi aterako litzateke 
gutxi gorabehera. Beraz, udalek laguntza 
guztiak kudeatuko lituzkete, leihatila ba-
karra egongo litzateke, eta asistentzia be-
tetzen dutenei eta ikasturtea gainditzen 
dutenei laguntza emango liekete. Ondoren, 
HABEk maila gainditu duten ikasleei –maila 
gainditzea eskatzen du laguntza jasotzeko– 
dagokien diru kopurua udalei emango die.

Aize Otaño AEKko Nazio Kontseiluko kidea: “Doakoak dirua ez aurreratzea esan nahi du”.

UEMAren eta 
HABEren laguntzak 
bateratzeko beharra

Nafarroako argazkia ezagutzeko Ja-
vier Arakama Euskarabideko  zu-
zendari kudeatzailearengana jo 

dugu. Hizketan hasi eta berehala adie-
razi du helduen euskalduntzeaz ar-
duratzen diren elkarte eta entitateen 
ekosistema "pixka bat konplexua" dela. 
Euskaltegien sarea bezala, dirulagun-
tzen sistema bateraturik ez dago. Has-
teko, dirulaguntzak ez dituzte jasotzen 
edozein euskaltegitan ikasten ari dire-
nek. Hezkuntza Departamentuak kudea-
tzen dituen Zubiarte euskaltegiko eta 
hizkuntza eskoletako ikasleek ez dau-
kate laguntzak eskatzeko aukerarik. La-
guntzak AEK-ko eta IKAko ikasleentzat 
dira, bi horietako matrikulak beste bie-
takoak baino arras garestiagoak baitira. 

2018an jarri ziren abian AEK-ko eta 
IKA-ko ikasleentzako laguntzak, 2011-
2015eko UPNren agintaldian bertan 
behera gelditu eta gero. Ikasleek matri-
kula ordaintzen dute, alegia, dirua au-
rreratzen dute, eta ikasturtea bukatuta-
kon, %80ko asistentzia egiaztatuta, jarri 
duten diruaren %60-65 itzultzen zaie. 
Arakamak azaldu du ehuneko hori igo-
tzen jarraitzeko asmoa dutela, eta arre-
ta berezia jarri dute A1 mailan: "Igoera 
orokorrak egiteaz gain, ikusi genuen 
garrantzitsua dela hasiera erraztea. Hu-
rrengo ikasturtean, ez dakit erabateko 
doakotasunera iritsiko garen, baina uste 
dugu hurbil egongo garela. Beste mai-
letan %75-80ra iristea espero dugu". 
Ehunekotan gora egiteaz gain, asmoa 
da beste euskaltegietako ikasleek ere, 

hau da, Zubiartekoek eta hizkuntza es-
koletakoek ere, laguntzetarako aukera 
izatea. Zubiarteko matrikula 80-90 euro 
artean dago eta hizkuntza eskoletakoak 
100-130 euro inguruan. 

DIFERENTZIAK SAIHESTU NAHIAN
EAEn bezala, Nafarroan ere, hainbat 
udalek euskara ikasleak diruz laguntzen 
dituzte. Bi leihatilak, Euskarabidekoa 
eta udaletakoa, bateragarriak dira. Ara-
kamak adierazi digunez, eremu eukaldu-
neko udal gehienek laguntzen diete ikas-
leei, eremu mistoko garrantzitsuenek 
ere bai, eta eremu ez-euskaldunean "hu-
tsune handia" dago. Zulo hori betetzen 
saiatzen ari da Errigora ekimena. EAEko 
antzeko joera nabari da Nafarroan ere, 
lurralde administrazioak matrikularen 
osoa hartzen ez duenez, udalak saiatzen 
dira hutsune horiek betetzen. Kontua da 
udal batzuek hala egiten dutela, eta bes-
te batzuek ez. Ondorioz, udalerriaren 
arabera, ikasleak dirulaguntza gehiago 
edo gutxiago izango ditu.

Azaroan euskalduntze eta alfabeta-
tzean ardura duten eragileak biltzekoak 
dira, udalak tartean, oraingoz behintzat 
dirulaguntzetan zeresan handia dutela-
ko. Arakama itxaropentsu dago, lantal-
dea elkartuko dela-eta: "Ikusiko dugu 
zein norabide hartzen duen, baina in-
teresgarria da elkarrekin zerbait sor-
tzea, orain daukagun anabasa ekidite-
ko". Udalen ekarpenen eta ekarpen ezen 
ondorioez aritu da: "Lantalde horretan 
mahai gainean jarri behar da gaia. Gus-

tatuko litzaiguke erdigunean berdinta-
suna egotea eta halako diferentziarik 
ez egotea, edozein herritarrek euskara 
ikasteko erraztasun guztiak izatea, bai 
Baztangoak baita Tuterakoak ere". 

ASKOK EZ DAKITE LAGUNTZAK 
DAUDELA ERE
Arakamak dio helburuak "erabateko 
doakotasunera" heltzea izan behar 
duela, baina zuhurtziaz dio, espero du-
telako gero eta ikasle gehiagok eskatu-
ko dituztela laguntzak. Nafarroa osoan 
6.600 euskara ikasle daude. Horietatik 
1.100 Euskarabidean ari dira ikasten. 
Estatu, Foru eta Toki Administrazioeta-
ko langileak dira eta dirurik aurreratu 
gabe, doan, ikasten dute. Multzo hori 
albo batera utzita, beste 5.500 ikasleak 
daude. Horietatik 1.300 nafarrek baino 
ez dute laguntza eskatu. Kopuru oso 
txikia iritzita, Arakamari horren arra-
zoiez galdetu diogu. Bi arrazoi nagusi 
aipatu ditu. Batetik, Zubiarte euskal-
tegiko eta hizkuntza eskoletako ma-
trikulak eramangarriak direla iritzita, 
nahiago dute laguntza ez eskatu eta 
kontu burokratikoak saihestu. Bestetik, 
orain dela gutxi arte ikasleek ez zekiten 
laguntzak zeudenik. Eskariek etengabe 
gora egitea aurreikusten dute: "Eska-
tzaileen kopurua urtean %20-25 ari 
da igotzen. Gure helburua hirukoitza 
da: lehendik jasotzen ari denari gehia-
go ematea, ikasle izan eta orain arte 
eskatu ez duenak eskatzea, eta ikasle 
berriak matrikulatzea lortzea".

Zumaia
euskaraz
bizitzeko da.

eman du izena eta 439 euro aurreratu 
ditu Pirinioetako eskualdean. Agoitzeko 
Udalak %40 finantzatuko dio ikasturte 
bukaeran asistentzia bete badu, eta Eus-
karabideak 200 euro. Poltsikotik 63,4 
euro ordaindu du. Andreik ordu kopu-
ru bereko ikastaroa hasi du Tuteran eta 
Axunen matrikula prezio bera ordaindu 
du, 439 euro. Euskarabideak 200 euro 
itzuliko dizkio asistentzia segurtatuz 
gero, eta Errigora ekimenak 119,5 euro 
emango dizkio. Errigorak Nafarroa he-
goaldeko elikagaiak otarretan salduz, 
eremu bereko euskalgintzari zuzeneko 
ekarpen ekonomikoa egiten dio. Andreik 
patrikatik 119,5 euro jarri behar izan 
ditu, Axunek baino 56 euro gehiago. 

Gipuzkoan, Irungo eta Errenteriako 
adibideak hartu ditugu. Bietan astean sei 

orduko ikastaroa, eta matrikula bera: 449 
euro. Errenteriako Udalak matrikularen 
%80 itzultzen du baldin eta %85eko asis-
tentzia eta aprobetxamendu ona badu. 
Langabetuek ez dute dirurik aurreratzen. 
HABEk, maila edo azterketa gaindituz 
gero, ehuneko ehun finantzatuko dio, 

A1etik B2rako mailetan. C1ean, berriz, 
%20 itzuliko diote azterketa gaindituz 
gero. Irungo Udalak, berriz, % ehun or-
daintzen du ikasturte amaieran, baldin 
eta Irunen erroldatuta badago, %85eko 
asistentzia izan badu eta azpimaila bat 
gainditu badu. HABEren laguntzak Erren-
teriako berberak dira Irunen.

Adibide horietan ikusten da ikasle 
batzuek lortzen dutela hamarnaka euro 
batzuk baino ez ordainduta ikastea. Ala-
baina, beti dirua aurreratuta. Batere 
aurreratu gabe ikasten dutenak admi-
nistrazioko langileak dira, udalerri jakin 
batzuetako ikasleak –udalaren laguntzari 
esker– eta egoera zaurgarrian daudenen-
tzako bekak eskuratzen dituzten herrita-
rrak. C1 mailako 16-18 urte artekoak ere 
ia doan ari dira, 20 euroren truke. 

C1 maila 16 eta 18 urte 
artekoentzat 20 eurotan 

jarrita, ikasle kopurua 
2.700etik 5.000ra igaro da

Lehen liburua zenuen Bidean-etik, 
orain Superbotereak-era.
Liburu-segida bat dela esango 
zenuke? Ala oso diferenteak dira?
Bietatik pixka bat. Errezeta liburu bat 
egitera nindoan berez, baina denborak 
egin du, nahi gabe, asmoz aldatu eta 
aurrekoaren segida tonua hartzea. Eta 
orain pentsatzen dut horrela izan behar 
zuela, Bidean-en osagarri. Irakasle la-
gun batek [dagoeneko liburua irakurri 
duenetako batek] esan dit batak bestea 
elikatzen duela, eta ados nago. Azkenean, 
Bidean-ek proposatzen duena da haus-
narketa prozesu bat abiatzea, printzipio 
batzuen inguruko eztabaida sustatzea; 

eta bigarren liburuak, Superbotereak-
ek, praktikotasun batetik heldu nahi dio 
gaiari. Azken horrek ironia eta umore 
gehiago dauka, eta praktikora jotzen 
dugu gehiago. Baina ez du esan nahi ins-
trukzio liburu bat denik, ezta gutxiago 
ere. Pista batzuk eman ditzake, ordea.

Bidean-en eskatzen zenion lidergoa 
hartzeko irakurle zen irakasleari. 
Bigarren honetan zer da eskatzen 
duzuna?
Lidergoa partekatzeko, ez baitago lider 
bakar bat. Badaude lider pedagogikoak, 
lider administratiboak, umorean lider 
direnak, sentiberatasunean... Denen 
ekarpenetatik etorriko da proiektua. 
Eta, gero, eskatuko nuke abiatzeko es-
kola-proiektu bat, eta ilusioz heltzeko, 
eusteko. Eta kutsatzeko, ilusioa kutsa-
korra baita. Ilusio hori zabaldu dadila 
eskoletan, klaustroetan eta hezkuntza-
komunitateetan.

Hitzaldi eta mintegi ugari eman 
dituzu azken urteotan, asko 
Bidean liburuaren aitzakian. Ziur 
sortuko zirela kezka batzuk parte-
hartzaileen artean. Galdetuko 
zizuten nola egin planteatzen 
duzuna.
Hori izan da liburua idaztera bultzatu 
nauen lehen arrazoia. Baina ez nator 
erantzun zehatz eta definitibo bat ema-
tera. Guk, hemen, Larraulgo eskolan, 

Egunik goibelenetan ere, Larraulgo (Gipuzkoa) eskolako 
ateak ireki orduko irauli egiten da aldartea. Haurreskolako 
haurrengandik gertu, metro eskasera dago liburutegi-
txokoa. Ordenagailuaren parean topatu dugu neskato bat, 
entzungailuak jantzita, arkatzez idazten eta koadernoari 
begira. Stop, backward eta play, sarri-sarri. Euskarazko kantu 
bat ari da transkribatzen. Orduantxe agertu da Koldo Rabadan, 
eskaileretan behera, liburu berria besapean: Superbotereak. 
10 urrats eskola eraldatze bidean (ARGIA, 2024). 
Ilusioa berpiztu dugu segundo eskasean bi bider.

Zorionez haurrek ez dute 
heldurik euren barnean; 
errealitatera jaitsita leudeke bestela
Koldo Rabadan Izagirre
Superbotereak liburuaren egilea

  GORKA PEÑAGARIKANO GOIKOETXEA       DANI BLANCO / ARGIA CC-BY-SA

modu bat bilatu dugu nola horri erantzu-
teko, baina horrek ez du esan nahi gurea 
beste eskoletan erabilgarria denik. Fi-
nean, haur bakoitza da metodoa, eta haur 
batekin balio duenak bestearekin ez du 
balio. Lan egiteko modu batzuk badau-
de oinarrian, hala uste dut, eta galderari 
erantzuten saiatu naiz liburuan, modu 
orokorrean. Baina esandakoa: formula 
ezin da errepikatu. Norberak bilatu behar 
du berea. Uste dut irakasle ororen lana 
dela nola galderari erantzun nahi izatea.

Bigarren arrazoi bat ere egon da li-
burua idazteko, eta agian horregatik ere 
egin nahi nuen barre. Hala eraldatzen 
ari garen eskolok, pauso sakonak edo ia 
drastikoak eman ditugunok eta aldatu 
garenok, batzuetan epaituak sentitzen 
gara. Ni neroni sarri sentitu naiz horrela, 
etengabe justifikatu beharrean bezalaxe. 
“Zuenean erraza da”, “oso eskola txikie-

tan soilik balio du”, “eta gero zer?”, “mai-
la emango al dute?”... Nekeza zait. 

Gutxiespen sentsazioa?
Bai... Eta honekin [liburua seinalatu du] 
erantzun nahi dut ezetz. Onartutako eta 
probatutako kontua dela, ondo bidera-
tutakoa, balekoa, kontrastatua, ja urte 

batzuk badirela horrela gabiltzala. Libu-
ru hau bada “posible da!” aldarrikatzeko 
modua.

Ez dagoela errezeta magikorik diozu, 
haur eta eskola bakoitzak behar 
duelako bere metodologia propioa. 
Baina eman zertzelada batzuk: 
nondik hasiko ginateke eraikitzen? 
Liburuan diot etxea teilatutik hasteko. Oso 
ponposo geratu daitekeen arren, uste dut 
horrelaxe dela: amestu, pentsatu nolako 
eskola eraiki nahiko zenukeen, nola lan 
egin nahiko zenukeen... Zeren ondoren 
errealitateak kimatuko du proiektua, eta 
jaitsiko zaitu lurrera, errealitateak egingo 
du proiektua lurtar. Baina hasi teilatutik 
eraikitzen, baikortasunez eta irribarrez.

Izena jartzea, lehenbiziko lana.
Hori da lehen urratsa, bai. Gurean horre-
la gertatu zelako, e. Larraulgo eskolan, 
aldaketa ez zen erabaki bat izan zuritik 
beltzera; bageneraman prozesu bat, oso 
natural garatu zena. Baina gakoa izan zen 
izena jartzea proiektuari, nahiz orduko 
hartan ezer erredaktatuta ez zegoen, ezta 
eraikia ere. Izena ipintzeak ilusioa eragin 
zuen gugan, eta gogoz eutsi genion.

Erredaktatu zenutena eskola-
proiektua izango zen, hezkuntza-
proiektua baino gehiago. Bi 
kontzeptuak argi bereizten dituzu 
liburuan.
Berdinak izan daitezke zenbait kasutan, 
baina nik desberdindu egiten ditut, eta 
ez dut bata bestea baino garrantzitsuago-
tzat jotzen. Hezkuntza-proiektua izango 
da, segur aski, eskola batean dagoen do-
kumenturik garrantzitsuena. Baina di-
ferentziatzeko esango nuke oraina dela 
hezkuntza-proiektua, orain eta hemen 
egiten ari garena jasotzen duen doku-
mentua, eta eskola-proiektua izan dai-
teke etorkizunerako zerbait, proiektu, 
ilusio edo norabide bat. Eskola-proiektu 
gisa ulertzen dut nik eskola osoarentzat 
den proiektua, hasi haurtzaindegitik eta 
ikasle zaharreneraino.

Askotan aipatzen den horma da 
curriculuma. Mugak ipintzen 
dituela-eta, irakasle eta hezkuntza 
komunitatearen kezka eta kexarako 
motibo da sarri. Liburuan ez duzu 
gehiegi sakontzen horretan, baina bai 
aipatzen duzu. 
Adibide argigarri bat: hemen, gure baila-
ran, hainbat eta hainbat eskola eta ikas-
tetxe daude, eta ziur nago denok dugula 

Hainbat esaldiri egin diet azpimarra. 
Lau ekarriko ditugu hona, eta egin 
ariketa, erantzun zeure buruari. 
Lehenak dio: “Gogorrak izan dira 
azken ikasturteak eta klaustroak 
nekaturik sumatu ditut. Ulergarria. 
Baina klaustroak ezkor ere sumatu 
ditut. Kezkagarria. Izan daiteke 
anemia puntu bat, zenbait kasutan 
antsietatea, ilusio falta edota 
depresioa, kasu askotan presioa. 
Baina guztiak du konponbidea, eta 
sinergia da gakoa”.
Elkarlanean dago gakoa, ilusioan, ahal-
duntzean. Eta zergatik ez, irri egitean. 
Oro har, kanpora gutxiago begiratu eta 
barrura gehiago. Eraldaketa barrutik 
egiten da.

Mintegietan sarri erabili dut Barruko 
lehoia-ren kontakizuna. Gauzak aldatu 
nahi badituzu, lehenik aldatu behar duzu 
zure burua. Hau da, aldatu dezagun gure 
kezka, presioa, eta ilusiona gaitezen. 

“Kanpo aholkularitzak ongietorriak 
dira, baina eskola eraldatzearen 
ardura gu guztiona da (...) haur eta 
ikasleengandik gertu gaudenongandik 

etorriko da berrikuntza, gaixotasun 
bat sendatzeko errezeta parez pare 
dugun mediku batek jarriko digun 
moduan”.
Lidergoaz hitz egin dugu, eta hortik doa. 
Gehien dakiena, eskola gehien ezagu-
tzen duena, bertako hezitzaile eta ira-
kaslea da. Hartu erabakiak klaustroan. 
Hartu erabakiak eta ez itxaron, batzue-
tan ere ez eskatu baimenik. Erabakiak 
gureak dira eta ausartu behar dugu har-
tzera. Liburuan ageri den superboteree-
tako bat zera da: lehenetsi. 

Guk eskolan bereizten dugu zer den 
betelana eta zer beharrezko lana. Bete-
lanari erantzun betelanarekin, eta beha-
rrezko lanari erantzun ilusioz. 

“Haztea ez da gehiago egitea, hobeto 
egitea baizik”.
Egiten dugu gehiago, gehiago eta gehia-
go, hango eskolan ikusiko dugulako hau, 
eta hemengoan bestea. Azkenean, gal-
tzen dugu nortasuna. Horregatik, barru-
tik eraikitzea garrantzitsua da. Ongieto-
rriak dira besteen esperientziak, baina 
eskola-proiektu bat erredaktatzen ba-
dugu, nortasunez erredaktatu behar 

dugu, eta eduki behar dugu kontutan 
zer nolako eskola den, zer nolako hez-
kuntza komunitatea den, nolako ikas-
leak ditugun, zein ingurutan bizi garen... 
eta, horren arabera, nortasunez eraiki 
proiektua. 

Eusko Ikaskuntzarako idatzi zenuen 
eranskin batekin ixten da liburua. 
“Kulturak salbatuko gaitu”, horixe 
da titularra.
Amaiera polita iruditu zitzaidan. Ezer 
baino lexhen, kapitulu bakoitzaren 
amaieran badagoelako kulturari hala-
ko keinu bat. Baina, oro har, Bidean-en 
emaitzetako bat izan zen Eusko Ikas-
kuntzak eskatu zidala galdera bati eran-
tzuteko, ea nolakoa izan behar zuen 
egungo hezkuntza-sistemak. Pandemia 
garaian ezagun egin zen esaldi horrekin 
erantzun nion nik.

Zerorrek ikusi duzu elkarrizketa 
egiten hasi aurretik, liburutegiko tai-
lerrean nola ari zen zazpi urteko haur 
bat Izaroren kantu bat transkribatzen, 
inork hala eskatu gabe. Funtsean, hez-
kuntza-sistema batek, curriculum ba-
tek, oinarri-oinarrian bertako kultu-
ra izan behar du presente: hizkuntza, 
ezaugarriak eta nortasuna, eta horiekin 
egin behar du aurrera.

Entresakei eranskinak
Superbotereak liburutik ateratako lau esan, 
Koldo Rabadan Izagirrerenak

oinarrian curriculuma, eta denok esango 
dugu curriculumarekin egiten dugula lan. 
Eta, aldiz, oso eskola diferenteak aurkitu 
ahalko dituzu. Zer esanik ez bailara ho-
netatik aterata. Orduan, bietako bat: edo 
baten batzuk engainatzen ari gara, edo cu-
rriculuma malgua da eta interpretatu dai-
teke. Nik bigarren horren aldeko apustua 
egiten dut. Ez dut pentsatzen inor gezurre-
tan ari denik, baizik eta modu diferente-
tan uler daitekeela, eta bakoitzak ematen 
diola bere zentzua, bere aberastasuna. Ez 
dut egin nahi curriculumaren defentsarik, 
baina bai uste dut malgua dela. Are gehia-
go, bere xedapen orokorretan esaten du 
eskola bakoitzak autonomia osoa daukala 
curriculuma aberasteko; guk hori egiten 
dugu, horrela ulertzen dugu.

Bidean liburuari izena eman zion 
Larraulgo zuen eskolako eskola-
proiektuak. Orain, Superbotereak. 
Badirudi haurrari eman diozula 
foku gehiago. Zera nabarmentzen 
duzu: helduek haur bat daramatela 
barnean, eta haurrek ez dutela 
heldurik... zorionez!
Haurrek heldu bat eramango balute ba-
rruan, jada errealitatera jaitsiko lirateke. 
Lehen, proiektu batekin amesteko esan 
dugunean, horixe da haurrek egiten du-
tena. Gero, helduaroan sartu ahala, errea-
litatera jaisten gara eta gutxiago amesten 
dugu, gutxiago eraikitzen dugu, askoz ere 
apurtzaileagoak gara. Hortik doa ideia. 
Saiatu naiz haur ginenean geneuzkan 
superbotere batzuk identifikatzen, pista 
moduan erabiltzeko guk gure eskoletan. 
Superbotere gehiago ere izan daitezke, 
beste hamarnaka, hamaika.

Sarreretako batek [hiru ditu] ematen 
dio gorputza liburuan superbotereak 
nabarmentzeko erabakiari. Lagun 
baten mezua dago tartean. Bere 

seme-alabari “gabeziak” ikusi 
dizkiotela eskolan, oso jatorra dela 
azpimarratzearekin batera.
Azken horrek orekatuko balu bezala... Sa-
rrerako testua idazten amaitzen ari nin-
tzenean jaso nuen lagunaren mezua, eta 
gidoia guztiz irauli zuen. Une horretara 
arte asmoa nuen errezeta liburua idazte-
ko, eta planteamendua idatzita neukan. 
Bada, egindako sarrerako testua pikutara 
bota beharrean, erabaki nuen hor uztea, 
akatsa ere agerian jartzeko, ikus dadin 
zein zen nire inertzia. Bigarren sarrera 
ere ez zen ongi atera. Hirugarrenean bai, 
pozik geratu nintzen. Benetan inertziak 
desaktibatu eta ikasleen superbotereak 
ikusarazi behar ditugula argi ikusi nuen.

Gabeziak, helduok ez bagenitu 
bezalaxe.
Begirada kontua da. Segun eta nola begira-
tzen duzun, gabeziak superbotere gisa ere 
ikusi daitezke. Markatua daukagu ikasle 
estereotipatu bat, eta orduan, horretara 
heltze bidean, gabeziak azaleratzen diz-
kiogu. Eta gabeziak ikusi behar dira, guz-
tiok baititugu. Are gehiago, interesantea 
da ditugun gabezien jakitun izatea. Baina 
baita ikasleek dituzten eta norberak di-
tuen superbotere horien jabe izatea ere. 
Horregatik aldarrikatzen dut aldaketa bat 
eskoletan; hau da, ikasle bakoitzak bere 
superboterea garatzeko eskolak sortu 
behar ditugula. Begirada aldaketa: zen-
bat falta duen baino, egiten duen horretan 
zentratzea, edo hori behatzea gehiago. 

Gure eskolan ditugun tailer edo gune 
askotan nire gabeziak azaleratzen dira; 
beste batzuetan nire indarguneak iden-
tifikatzen ditut. Eta haurrek ere berdin. 
Aurreko liburuan ere aipatzen nuen: hau-
rrak dira, ez dira inozoak. Baina hori ona 
da, eta norberak identifikatzen duenean 
zein gabezia dituen eta zein indargune, 
ikaskidea gutxiago epaitzen du. 

Azaroaren 27an, ARGIAk anto-
latuta, liburuaren aitzakiapean 
solastatzeko mahai-ingurua 
egingo da Larraulgo eskolan, 
17:30ean. 

Superbotereak liburua izango 
da abiapuntua, baina oro har 
hezkuntza eta eskola-proiek-
tuak hartuko ditugu hizketagai.

Koldo Rabadan, liburuaren 
egilea eta irakaslea.
Nora Salbotx, hitzaurrearen 
egilea eta irakaslea.
Ainhoa Azpirotz, 
Hik Hasi-ko koordinatzailea.
Irati Manzisidor, 
Euskadiko Eskola 
Txikietako koordinatzailea.
Maitane Telletxea, 
Zizurkilgo Mendigain 
eskolako zuzendaria.

Mahai-ingurua

Hain dira muturrekoak bortxa eta 
errepresioa, boterearen aurka 
ahotsa altxatzen dutenek euren 
buruak babestu behar dituztela, 

mehatxupean baitaude. Aldizkaria pape-
rean irakurtzen ari denak soilik izango 
du Renteriaren benetako izenaren eta 
irudiaren berri; segurtasunagatik, In-
terneten ezin du aurpegirik eman. 32 
urteko ekintzaileak bizi osoa darama 
giza eskubideen aldeko borrokan anto-
latuta, eta deskribatu digunez, Pazifiko-
ko eskualdean dagoen Chocó departa-
menduko komunitatetan bizitzea “oso 
konplexua” da: “Larritasunez bizi gara 
egunero, Chocón etengabe daude liska-
rrak. Paramilitarrak oso indartsu daude 
han, eta komunitateak beti gaude ga-
tazken erdian. Hirigunetik urrun gaude 

eta askok oinarrizko beharrak ere ez 
dituzte aseta, elektrizitatea eta komu-
nikazioari lotutakoak. Konfinamenduen 
eta geldialdi armatuen biktima gara, eta 
familiak eta komunitateak gatibu daude 
euren lurralde barruan. Jendeak ezin 
ditu eguneroko jarduerak askatasunez 
egin, hala nola landara lanera irtetea, 
uzta biltzera, arrantzara... ibiltzea ere 
eragozten diete”.

2016an Bake Akordioak sinatu zituz-
ten gobernuak eta FARC gerrillak, baina 
Renteriak argi du herrialdeak ez duela 
bakerik izan, nahiz eta bake prozesuek 
espektatibak sortzen dizkien: “Batik bat 
jende xumeak, pobreak, historikoki in-
darkeriak gehien astindu dituenak, itxa-
ropena dugu bake prozesuetan; komu-
nitateetan lasaitasuna nahi dugulako”. 

Uste zuten amaituko zirela hilketak eta 
gazteen errekrutatzeak, baina aurka-
koa izan da: “FARCek lurralde handia 
zuten beren mende, eta albora egin zu-
tenean, lur horiek libre geratu ziren eta 
paramilitarrek hartu zituzten; gainera, 
FARCen disidentzia batzuk ere geratu 
ziren”. Indar armatuetatik aske geratu 
zirela uste zutenean, beste talde armatu 
batzuk heldu ziren, “herritarrak errepri-
mitzera, indartsuago eta estatuaren be-
raren babesarekin”. Sarraskiek ez dute 
etenik izan, eta pertsona eta komuni-
tateen behartutako desplazamenduak 
eguneroko ogia dira.

Renteriak txikitatik jasan du errepre-
sioa, eta haren familia ere paramilitarren 
biktima izan da. Baina ziurtatu du orain 
molde aldaketa sumatu dutela, alegia, 

Zure komunitatean harrapatuta, gainerako 
herritarrengandik isolatuta. Talde armatuen 
tiro eta indarkeriaren erdian, lurra eta elika-
gaiak lantzeko ere etxetik atera ezinik. Halaxe 
deskribatu du Kolonbiako Chocó departa-
menduko bizimodua bertako ekintzaile Karina 
Renteriak, Euskal Herrira egindako bisitan. Ko-
mite Internazionalistak antolatuta, Kolonbiako 

lurraldeek sufritzen dituzten giza eskubideen 
urraketak ikusaraztera etorri da. “Gobernuaren 
eta FARCen bake akordioen ostean egoera 
okertu egin da”. Ohartarazi duenez, Gustavo 
Petro ezkertiarra agintera iritsi denetik ere kas-
kartu dira komunitateetako bizi baldintzak, 
halere, ez dute aldaketarako esperantzarik 
galdu, agintaldi erdia falta zaion honetan.

  LEIRE ARTOLA ARIN        DANI BLANCO / ARGIA CC BY-SA

Petrok lau urtetan ez du konponduko 
Kolonbiako problematika, 

baina hobetzeko esperantza daukagu

Karina Renteria
Giza eskubideen aldeko ekintzaile kolonbiarra

legez kanpoko talde armatuek aurpegi 
zuriketa egin nahi izan dutela. Besteak 
beste, errekonozimendu politikoa bilatu 
dute, bake elkarrizketetan parte hartu-
ta. “Lehen indarkeria gehiegi erabiltzen 
zuten, eta orain saiatzen ari dira alde 
sozialetik sartzen, jendearen beharre-
kin jokatzen”. Orain, komunitateetara 
sartzen dira esanez estatuak asetzen ez 
dituen beharrak ematera doazela, eta 
Renteriaren esanetan “kezkagarria” da 
jokaldia, funtzionatu egiten baitu estra-
tegia aldaketak. Paramilitarrak “erraldoi” 
egiten ari direla dio: “Gosez eta premiaz 
dagoen herri batera iristen bada norbait 
irtenbide apur bat eskaintzera, erraz 
bereganatuko du”. Paramilitarren mezu 
aldaketa “drastikoa” izan da kolonbiarra-
ren begietan: “Balizko inbertsio sozialen 
politikak erabiltzen dituzte, argudiatuta 
herritarren zerbitzura daudela eta ez di-
rela lehen bezalakoak”. Ekintzailearen 
esanetan, ordea, “berberak dira, baina 
izen desberdinekin”.

Gazteen egoerak kezkatzen du gehien, 
paramilitarren eskuetan erortzen bai-
tira asko. “Herrietatik desagertzen dira 
gazte asko eta asko, eta hilabeteen bu-
ruan jabetzen zara paramilitarren ilare-

tan daudela”. Zeren ondorioz? Gazteen 
etorkizunerako aukerarik ezaz aprobe-
txatzen direla dio. “Kolonbiako departa-
mendu gehienetan aukerak oso eskasak 
dira, eta ikastea eta lan egitea zaila da. 
Paramilitarrek gazteei soldata eskain-
tzen diete, haien esanetan lan duin baten 
truke. Baina errealitatea da lan hori ez 
dela legezkoa eta ez duzula zure komu-
nitatearentzat egiten. Kontrara, kanoi-
bazka zara borroketan edota beste talde 
armatuen aurkako gatazketan”.

EZKERRAREN GOBERNUA, 
HANKAMOTZ
Nola irauli indarkeriazko egoera hori? 

Hainbatek Gustavo Petro egungo pre-
sidentearengan jarri zuten konfiantza, 
2022ko hauteskundeetan ezkerreko 
gobernu bat agintera iristeak haize eta 
bultzada berriak ekarri baitzituen Ko-
lonbiara. “Esperantza da galtzen den 
azkena”, irribarrez dio Renteriak, baina 
agintaldi erdira iritsita, ez da baikorra 
Petroren aldaketarako ahalmenarekin. 
“Argi dugu Petrok lau urtetan ez duela 
konponduko Kolonbiako problemati-
ka”. Halere, sinesten dute presidentea-
rengan, “herriaren gobernua delako”, 
hamarkadetan Kolonbiako eskuinak go-
bernatu ostean.

Mugimendu sozialek eta nekazariek, 
esaterako, lorpen gisa hartu dute Pe-
trok aitortu izana Tecam lurraldeak. Ko-
lonbian lurralde antolakuntzako figura 
garrantzitsua dira Tecamak, eta auto-
determinazioaren, elikadura-burujabe-
tzaren eta ekosistemen babesaren bidez 
hamar milioi hektareatan gobernantza 
indartzea bilatzen dute nekazarien lu-
rralde horietan. Kolonbiako Gobernuak 
aitortza eman die, “baina ez da nahikoa” 
ekintzailearen iritziz. “Zer egingo dugu 
lurrarekin, etengabeko gatazkan jarrai-
tzen badugu eta lurralde horietan ezin 

Paramilitarrek lehen 
indarkeria gehiegi 
erabiltzen zuten, eta orain 
saiatzen ari dira alde 
sozialetik sartzen, jendearen 
beharrekin jokatzen

badugu egon? Lur horren jabetzaz gain, 
han bizitzeko segurtasuna behar dugu; 
lasai bizi nahi dugu, lurra landu, duela 
urte mordoa egiten zuten bezala. Lorpen 
handia da aitortza, baina gobernu honek 
gehiago egin behar du komunitateentzat, 
hobetzeko saiakera egin, behintzat”. Ren-
teriak ezkerreko gobernu honi eskatzen 
dio bitartekari lanak egiteko liskarrak 
gutxitu daitezen komunitateetan.

Chocóko ekintzaileak onartu du hain-
bat departamendutan egoera 2022 au-
rretik baino makurragoa dela. “Baina 
amesten dugu datozen bi urteetan alda-
tuko dela, behar handiena duen jendearen 
mesedetan”. Ordea, boteredunen sarea 
konplexuagoa eta zabalagoa da, eta “go-
bernuan dagoenak ez du indar guztia”. 
Petrok neurri zorrotzagoak hartuz gero 
hobetuko litzateke kolonbiarren bizimo-
dua? “Agian bai, baina horrek ez du ezer 
bermatuko. Badakigu parean izango di-
tuela beste batzuk saiatuko direnak egoe-
rak okerrera egin dezala, euren interesak 
tarteko, eta konfrontazioa egongo da. Ho-
rrela ere, komunitateak liskarraren erdian 
egongo lirateke”.

Gobernuaz gain, departamenduetako 
agintariek ere badute zeresana: “Alkate 

eta gobernadore horiek estatuaren beste 
parasito bat dira, eta lurraldeak hain po-
bretuta izatearen erantzule ere bai, beste-
ren artean, komunitateetan ez dutelako ia 
inbertitzen”. Konponbide “oso zaila” duela 
eta errotik aldatu behar dela dio. “Para-
militarismoa erabiltzen jarraitzen dute 
historikoki agindu dutenek, eta oraindik 
boterea dutenek. Eurak dira paramilita-
rrak babesten eta finantzatzen dituztenak. 
Petrok pertsona gehiago bere alde ez duen 
bitartean, herrien eta komunitateen onu-
rarako lanean, oso zaila izango da”.

ALDATZEKO LEHEN PAUSOA, 
ARAZOA IKUSARAZTEA
Karina Renteriak garbi du ezinbestekoa 
dela behartutako isolamendutik atera 
eta errealitatea ikusaraztea, baita herri-
tarrak antolatzea ere. Ikusgarritasuna 
du erreminta nagusitzat: “Badakigulako 
komunitatean gertatzen dena komuni-
tatean geratzen denean, ez digula inork 
laguntzen”. Nazioarteko erakundeei dei 
egin die Kolonbiako gatazkari ahotsa 
ematera, eta goraipatu du Euskal Herri-
ko 11 eragile sozial eta sindikalen ba-
besa izan zuen Biziaren, Bakearen eta 
Lurraldean Geratzearen aldeko Karaba-

na Humanitarioa. Uztaila eta abuztuan 
“inoizko karabana humanitario handie-
na eta luzeena” egin zuten Arauca, Boli-
var Hegoaldea, Chocó, Kolonbiako hego-
mendebaldea eta Antioquiako ekialdean 
zehar, hango eta nazioarteko eragile 
ugariren parte hartzearekin.

Helburuak bete zituztela ziurtatu du: 
“Borroka armatuak gogorren kolpatuta-
ko komunitateetara sartu ginen, euren 
beharrak entzutera eta akonpainamen-
dua egitera. Oso zaila da toki horietara 
sarbidea izatea, eta karabanak ahalbi-
detu zigun hori. Gainera, Chocón, adibi-
dez, osasun brigada bat ere egin genuen; 
izugarrizko beharra zuten herritarrek, 
eta karabanari esker apur bat arindu ge-
nuen gabezia hori”. Baina karabanaren 
azken xedea zera da: lurralde horietan 
guztietan dauzkaten beharrak eta atze-
mandako eskubide urraketak bildu eta 
txosten bat osatzea, gobernuari hela-
razteko. “Eurak baitira egoera horren 
erantzule nagusietako bat, ikusi dugu 
orain arte emandako laguntza ia ezereza 
izan dela”. Txosten horietan bildutako 
informazioa helduleku garrantzitsua da 
eskaerak egiteko eta ikusezina denari 
izena jartzeko.

Uztail eta abuztuko karabana humanitarioa goraipatu du Renteriak: “Borroka armatuak gogorren kolpatutako komunitateetara sartu ginen, euren beharrak 
entzutera eta akonpainamendua egitera".

R
ED

H
ER

ERRESISTENTZIA, 
BELDURRAREN GAINETIK
Renteriak azpimarratu du baloratzekoa 
dela muturreko egoeran egonda ere 
jendeak segitzen duela lurraldean, erre-
sistentzian. “Antolatzea hautatu dute 
lurralde askotan, talde armatuen txo-
txongilo ez izatea”. Estatuko instituzioen 
laguntzarik ez dutela ikusita, “eurak 
izanik komunitateen ongizatea zaindu 
behar dutenak”, ikusi dute soluzio ba-
karra dela euren artean antolatzea, eta 
egitura sendoak sortu dituzte.

Azaldu digu egitura garrantzitsua di-
rela zaintzaz arduratzen direnak: guar-
dia indigena, nekazarien guardia, etnia 
arteko guardia... Eta orain emakumeen 
guardia sortzeko bidean daude, “ema-
kumeak baitira gatazkaren eraginik 
handienak jasaten dituztenak”, eta ko-
munitateen arteko emakumeekin koor-
dinatzeko asmoa dute. “Guardiak dira 
zaintzarako eta gure babeserako ditugun 
mekanismorik inportanteena. Bizitza eta 
familia babesten ditugu, eta laguntzen 
digu lurraldean geratzen”.

Gatazkaren konplexutasuna azaltzeko 
beste gakoetako bat zera da: kolpatutako 
lurralde asko puntu estrategikoak dira, 
bai narkotrafikorako pasabideak direla-

ko, bai biodibertsitate aberatsa dutelako 
eta estraktibismotik dirutza lor daite-
keelako. “Jendea kontzientzia hartzen 
ari da gure lurraldeetan dugunaz, eta 
badakigu Kolonbiako eliteak horregatik 
bota nahi gaituela. Konturatzen zare-
nean besteek zer kendu nahi dizuten, 
indar handiagoz aldarrikatzen duzu hori 
zurea dela, eta bertan geratzeko erresis-
tentzia handiagoa egiten duzu”.

Renteriak zehaztu duenez, gero eta 
herritar gehiago daude antolatuta, bel-
durtuta bizitzeaz nekatu direlako. “Ohar-
tu gara beldurrez bizitzen ez dugula ezer 
lortu, soilik hanka egitea eta bidea libre 
uztea zeurea dena hartu nahi duen ho-
rri”. Chocón jaio zenetik erresistentzian 
dabilen ekintzaileak nabarmendu du 
boteretsuei ez diela beti funtzionatzen 
beldurraren estrategiak. 

ARGIA KIDEAK

Nola eskertu daiteke berrogei-
ta hamar urte baino gehiagoan 
emandako babesa? Ez dira bat 
eta bi, 323 familia dira ARGIA 

sustengatu dutenak mende erdiz har-
pidetza moduan. Zuri-beltzeko 1919 
urrun batean sortutako Zeruko Argia-k 
bizirik dirau, besteak beste, “bizi guz-
tiko” lagun hauei esker, eta nola itzuli 
emandako guztia? Horri bueltaka aritu 
da ARGIAko lantaldea azken urteetan, 
formula topatu duten arte. 

Artelan berezi bana bidali zaio ba-
koitzari, Baztango Azpilikueta herrian 
bizi den Ines Alba artistak sortutako 
lamina bat. Hala dio bere azalpenean: 
“Lamina irudi bat eta bide luze bat da, 
aldi berean. Eginiko bidearen ospa-
kizuna, eta hurrengorako, ereite bat. 
Lurrarekin egin dut lan, sostengatzen 

gaituzten erroekin. (...) Abstrakzioa eta 
sentsazioak bilatu ditut irudia sortzean, 
eta espero dut irudi partekatu honekin, 
lurra eta sustraiak zuekin izango ditu-
zuela; 50 urteotan ARGIAren ondoan 
egin duzuen bezala, txikitik eragiten ja-
rraitzeko”.

323 harpidedun hauen etxeetara bi-
dali da lamina bana, ARGIAko lantaldea-
ren eskutitz batekin. “Zortedunak eta 
zorretan sentitzen gara zuekin”, diote 
momentu batean, hedabidearen 106 
urteotan –ez dira asko mende pasako 
ibilbidea dutela esan dezaketen heda-
bideak, ez Euskal Herrian, ezta nazioar-
tean ere–, momentu on eta txarretan, 
ondoan bidelagun, militante izan dituz-
ten harpidedun hauei eskertza eginez. 
Badira gurasoek hasitako sustenguari 
jarraipena eman eta lekukoa seme-ala-

bek hartutako familiak; eta “hori izu-
garri pozgarria da guretzat”, azaldu du 
lantaldeak.

Nahi dugun iturritik edaten dugula 
sinistaraziz testuingururik gabeko mila-
ka titularrez bonbardatzen gaituen ka-
zetaritza eredutik aldendu nahi duenik 
oraindik ere bada eta ARGIAk eskerrak 
eman nahi dizkie euskarari eta kazeta-
ritza independenteari arnasa ematen 
dietenei. Aurten berrogeita hamar urte-
tik gorako harpidedun guztiek jaso dute 
lamina etxean, baina hemendik aurrera 
urtero-urtero berrogeita hamar urteko 
langa pasatzen dutenei bidaltzeko as-
moa dute. Albiste asko eta informazio 
gutxiko garaiotan, ospa dezagun baga-
rela nor, hemen badela euskaraz bizi 
nahi duen herri bat eta bizitzen jarrai-
tuko dugula. 

  ITSASO ZUBIRIA ETXEBERRIA

Ezin kitatuzko zorra

“Kalitatezko euskal edukiak 
izaten jarraitzeko eta munduari 
ikuspegi kritikotik begiratzeko”.

Azkoititik Ionek

“Telegrametik asko jarraitzen 
dudalako, nire informazio 
iturri handiena delako eta 
garrantzitsuena: ez dagoelako 
ekonomikoki enpresen menpe”.

Bergaratik Gorkak

“Jaberik gabeko kazetaritza, 
kazetaritza librea delako”.

Urretxutik Davidek

Ongi etorri
Komunitatera!
Arrazoi hauek eman dituzte 
egun hauetan ARGIA Jende 
egin diren kide berrietako 
batzuek, komunikabide independente 
hau ekonomikoki babestu eta 
proiektua bultzatzeko. Ongi etorri 
denei, komunitatera!

NAGORE 
IRAZUSTABARRENA 
URANGA

Etiopia, 1974ko azaroaren 24a. 
Lucy-ren hezurdura aurkitu zuten 
Hadarren, giza arbasoen arrasto 
zaharrenetakoa. Australopithecus 

afarensis espezieko hominidoak 3,2 eta 
3,5 milioi urteren artean ditu. 

Homo espezieen arbasotzat jo zuten 
orduan, gu guztion amatzat. Mende erdi 
honetan Australopithecus afarensis es-
pezieko 400 arrastotik gora aurkitu di-
tuzte. Horiei eta Lucyri egindako azter-
ketei esker, orain askoz gehiago dakigu 
espeziearen ezaugarriei buruz. Baina 
oraindik galdera asko daude erantzun 
gabe, Lucy hominidoa ote zen zalantzan 
jartzen dutenak: espezie hura tresnak 
egin eta erabiltzeko gai zen?

Eta 50 urteotan lehia ere iritsi zaio 
Lucyri. Beste espezie zaharrago batzuk 
aurkitu dituzte: Ardipithecus ramidus, 
Ardipithecus kadabba, Orrorin tugenen-
sis eta Sahelanthropus tchadensis. Lucy 3 
milioi urtetako muga gainditzen lehena 
izan zen; espezie horiekin, ordea, 6-7 
milioi urteko mugara iritsiko ginateke. 
Jakina, askoz zailagoa da espezie horiek 
hominidoak ziren baieztatzea.

Eta Lucyren konpetentzia handiena 
beste espezie garaikide batzuk dira. “Garai 
beretsuan beste espezie asko dauzkagu”, 
dio Yohannes Haile-Selassie, Arizonako 
Estatu Unibertsitateko Giza Jatorrien Ins-
titutuko (IHO) zuzendariak. “Giza familiak 
zuhaixka itxura handiagoa zuen bonsai 
batena baino; kimu asko zituen elkarren 
parean hazten, enbor bakarra izan ordez”.

Esaterako, 1999an, Turkana lakuaren 
ertzean, Kenyanthropus platyops espe-
zieko garezurra topatu zuten, 3,5 milioi 
urte dituena; eta 2016an duela 3,8 milioi 
urteko Australopithecus anamensis espe-
zieko lehen garezur osoa topatu zuten.

Baina Lucy izar mediatikoa izan zen 
hasieratik, eta beste arrastoak haren 
itzalean geratu dira. The Beatles taldea-
ren Lucy in the sky with diamonds abestia 
entzuten ari ziren aurkikuntza egin zu-
tenean eta horregatik jarri zioten Lucy 
izena. Pop ikono bihurtuta, eta adituen 
kezkarako, bira luzeak egin izan ditu 
munduan zehar, 2006an AEBetan egin 
zuena, besteak beste. 2015ean AEBeta-
ko orduko presidente Barack Obamak 
hezurrak ukitzeko pribilegio zentzuga-

bea izan zuen. Arrastoak aurkitu zituen 
Don Johanssonek berriki Etiopiara bisita 
egin du, eta zale gazteek selfiak eskatu 
dizkiote 80 urteko arkeologoari…

Marketin kanpaina bikaina izan du 
Lucyk mende erdian, eta ezin da ukatu 
balio handiko arrastoak direnik, be-
reziki hezurdura osoaren %40 gorde 
delako eta “munduan gehien aztertu 
den fosila delako” Kaye Reed IHOko 
kidearen esanetan. Baina horrek ez du 
esan nahi Homo espezie guztien ar-
basoa denik, eta beste hautagaiei ere 
tokia egin behar zaie hipotesietan. Hori 
bai, Gorge Washington Unibertsitateko 
Bernard Wood paleoantropologoaren 
ustez, “Lucy oraindik hautagairik one-
na da”. 

Lucy: izar 
mediatikoak 50 urte

ANCIENT EARTH

Non zegoen nire herria duela 750 milioi urte?
Ancient Earth mapa birtualak gure 
herrialdea, eskualdea, hiria... duela 
milioika urte non zegoen ikusteko au-
kera ematen du Dinosaurpictures.org/
ancient-earth helbidean. Toponimoa 
idatzi eta 750 milioi urte atzera egiten 
duen kronologian garai bat aukeratuta, 
emaitza puntu gorri batekin adierazten 
du mapak. Baliteke punturik ez agertzea 

eta horrek esan nahiko luke aukeratu-
tako garaian erabiltzaileak sartutako 
tokia oraindik eratu gabe zegoela. Ho-
rrez gain, garai hartan toki hori izotzak 
estalita zegoen ala ez ikus daiteke, eta 
bestelako informazioa ere ematen du: 
ordurako intsektuak ba ote ziren, zein 
landare mota zeuden, narrastirik edo 
animalia ornodunik ba ote zen... 

IH
O

ILBEHERA

Guretzat, ekofeminismoa ez da 
teorikoek eta idazleek garatu-
tako teoria. Kolektibo sozial 
batean parte hartuta eta beste 

kolektibo eta erakunde batzuekin harre-
manetan jarrita eraiki dugun ezagutza 
da. Eta eraikuntza kolektiboak ikusezin 
bihurtzeak kezkatzen gaituelako, Desaz-
kunde Feministaren ibilbidea eta ikas-
kuntzak ikusarazi nahi ditugu.

Beste borroka ekofeminista asko be-
zala (indigenak edo nekazariak), kolek-
tibo hau mugimendu sozial misto batean 
sortu zen, Desazkundean, hain zuzen ere. 
Berau proposamen antikapitalisten in-
guruan hasi zen 2009an, eta hasierako 
diskurtsoa ekologista baino ez zen, mu-
garik gabeko hazkundearen zentzugabe-
keria zalantzan jarri zuena. 2012-13rako, 
Desazkundeak dozenaka pertsona arti-
kulatu zituen Bilbon eta Gasteizen, eta 
hainbat taldetan antolatzen zen: txanpon 
soziala, herri-baratzea, Lurraldearen An-
tolamendurako Artezpideak, lana eta oi-
narrizko errenta, elikadura, hezkun-
tza eta Hegoalde Globala, eta abar. 
Lantalde horietako bat Feminismos 
Desazkundea zen, feminismoak eta 
desazkundeak elkar nola eragiten 
duten aztertzen eta bizitzen zuena. 
Denborak aurrera egin ahala, De-
sazkundeak gizarte-mugimendu 
gisa funtzionatzeari utzi zion, eta 
aktibo geratzen zen lantalde baka-
rra Feminismos Desazkundea ze-
nez, Desazkunde Feminista izatera 
igaro zen. Duela gutxi, Desazkunde 
Feministak ere desegitea erabaki 
du, autozainketagatik eta koheren-
tziagatik.

Hamar urte baino gehiagoko 
prozesu kolektibo horretan, ikas-
kuntza kolektibo batzuk atera ahal 

izan ditugu. Diskurtsoari dagokionez, 
barne mailan eta sarean beste eragile ba-
tzuekin (Bizkaiko Etxeko Langileen El-
kartea, Trabajadoras No Domesticadas, 
Babel Munduko Emakumeak, Mugarik 
Gabe, Emakumeen Etxeak, Desazkundea 
eta Ongi Bizitzeko Sarea...) hausnartzen 
jardun dugu elkarrizketa, tailer eta hain-
bat prozesuren bidez, eta taldean idaz-
tera animatu gara, 2013ko Ekonomia 
Feministari buruzko Kongresuan, esate-
rako. Prozesu horiei esker, alde batetik, 
ekofeminismoarekin artikulatzen diren 
bestelako borroketara jo ahal izan dugu: 
dekolonialismoa, antiespezismoa, elika-
dura-subiranotasuna, LGTBIQA+..., eta 
gure diskurtsoa eta gure praxia konple-
xuago egiten joan dira. Bestalde, gure 
gorputzetan eta hurbilekoetan bizi izan 
dugu zein zaila den proiektuen logikek 
(GKEenak edo unibertsitatearenak, esa-
terako) kolektibo sozialen erritmoak, 
ezagutzak eta protagonismoak balioes-
tea, aitortzea eta legitimatzea.

Barne-mailan, desazkundeak zain-
tzea esan nahi duela ulertu eta praktika-
tu izan dugu. Adibidez, gerora izendatu 
ahal izan genuen taldeen bidelaguntza 
tresnarekin zaintzen genituen bilerak; 
taldekideen erritmo, bizi-proiektu eta 
zaintza-egoeretara egokitzen zen tal-
dea; eskainitako tailerretatik biltzen 
genuen dirua kolektibizatu egiten ge-

nuen, gure egoera ekonomikoen 
aniztasunari erantzuteko eta beste 
kolektibo sozial batzuetara birba-
natzeko, eta abar. Denborarekin 
konturatu gara berotasunarekin, 
goxotasunarekin eta entzutearekin 
lotutako zaintza kolektibo batzuk 
naturalizatu ditugula, beste espa-
zio batzuetan aurkitzea hain erra-
za ez zaiguna. Gainera, kolektiboki 
sortu ditugun loturek taldearen 
beraren denbora-mugak gainditu 
dituzte, artikulu hau da horren adi-
bide. Prozesu horrek, guri ez ezik, 
beste borroka eta esperientzia ba-
tzuei ere balio izan diela espero 
dugu, eta desazkundea, zalantzarik 
gabe ekofeminista, sendotzeko ba-
lio izan duela. 

EKOFEMINISMOA BORROKA 
KOLEKTIBO GISA: 
DESAZKUNDE FEMINISTA

AGENDA

AZAROAK 22 BIRIATU: Basoaren 
besta egingo da eta Jakoba 
Errekondok hitzaldia emango du.

AZAROAK 26 ZESTOA: 
Kosmetika sendabelarrekin liburua 
aurkeztuko du Garbiñe Larreak. 
19:00etan Portale kulturgunean.

AZAROAK 28 OIARTZUN: 
Neguko sendabelar xarabea 
egiteko tailerra gidatuko du 
Garbiñe Larreak. 
18:00etan Labore Oarson. 
Izena emateko
laborezain@laboreoarso.eus
676 019 844

ANTOLATU HITZALDIA ZURE HERRIAN: 
idatzi solasaldiak@argia.eus helbidera.

LETICIA URRETABIZKAIA GIL ETA 
JUNKAL ARRUTI TENA
EKOFEMINISMOA EDO HERIOTZA

CRISTINA SAEZ

A ZE FAUNA!

Azaroko eguna, argi orduko iluna.

NAGORE ZALDUA MENDIZABAL
ARANZADI ELKARTEKO KIDEA

Antzinako greziar eta erroma-
tarrek izaki mitologikotzat zi-
tuzten animalia hauek, itsas 
hondoan jaio eta hazi ostean, 

lehorreko zaldien tamainara heltzean, 
Neptunoren gurditik tiratuko omen zu-
ten. Urrutian ikusten omen zituzten, ola-
tu tontorretan jauzika.

Gaur egun ere animalia bitxia irudi-
tzen zaigu, beste planeta batekoa. Izan 
ere, itsas zaldia arraina da, zaldi muturra 
eta buru gaineko koroa dituena. Arrain 
honek ez du ezkatarik, baina soinean, XV. 
mendeko zaldunen gisa, gorputz osoko 
armadura darama. Ikusmena harrapakin 
bila dabiltzan arrain txiki eta bestelako 
krustazeo txikiak atzemateko egokitua 
du, kamaleoien antzera, begiak burua-
ren alde banatara izaki, begirada bi no-
rabidetara kokatuta. Aurpegiera serio 
eta buruaren makurdurak itxura lotsatia 
ematen diote. Jatun ona den arren, ez du 
hortzik eta bere muturraren formak ani-
malia txikien zurrupatzailea dela erakus-
ten digu. Kupela txikia ere badu, bereziki, 
arretan nabarmen handiagoa. Ez da igeri-
lari trebea, bere hegatsak, ipuineta-
ko maitagarrien hegal hauskorrak 
baitira. Haren buztanak ere ez du 
gure larreetako zaldien mototsa-
ren antzik, baina, tximuek bezala, 
kiribilduta izateari esker, hondoko 
itsasoa denean, itsas ekaitz borti-
tzen enbatari aurre egiten dio, itsas 
belar, koral adar edo beste edozer-
tara erraz ainguratuta. Bizilekua-
ri dioten atxikipena dela-eta, itsas 
zaldiak bikote monogamoetan bizi 
ohi dira, eta elkarri konplizitate 
keinuak egiten dizkiote maiz.

Urpean murgilduta ere, bene-
tan animalia zaila da topatzen. Izan 
ere, duen kamuflajerako trebezia 

bikainak Etxalarko uso ehiztariei ere itzal 
egiten die; ez soilik koloreekin jolaste-
ko duen ahalmenagatik (mimetismoa), 
baita gorputzeko arantzek duten itxura 
aldatzeko gaitasunagatik ere. Egun gutxi-
tan, beroki berri bat bailitzan, gorputzeko 
arantzek luzakin berriak sortuko dituzte, 
beharren arabera.

Bada bereziki famatu bilakatu dituen 
beste ezaugarri bat: “Arren haurdunal-
dia”. Arrainen artean, arrautza ernalduen 
garapena itsasoan eman ohi den bitar-
tean (ugalketa obiparoa), itsas zaldien 
kasuan, arrak haurdunaldiaren “zama” 
beregain hartzen du (obobibiparoa). Ar 
eta emearen arteko ugalketan, orduak 
iraun ditzakeen dantza ikusgarria egin 
ohi dute; gune itxi eta intimo horretan, 
emeak arrautzak askatu eta arrak er-
naltzen ditu, eta arrak arrautza ernaldu 
guztiak bere kume-poltsan jasoko ditu, 
emea harengandik aldendu edo askatu 
aurretik. Horrela, itsas zaldi arrak izaten 
dira, arrautzak ernaldu ostean, haien ga-
rapena bermatuko dutenak. Arrak 14-45 
egunen ostean askatuko edo “erdituko” 

dira itsas zaldi txikiez, itsaso zabalean 
barreiatuak izanen direnak (habitat pe-
lagikoan). Ohi bezala, gutxi batzuk soilik 
lortuko dute helduarora iritsi eta bizile-
kutzat hartuko duten gunera atxikitzea 
(habitat bentonikoa).

Munduan 50 itsas zaldi espezie inguru 
ezagutzen dira. Gurean baditugu gutxie-
nez horietatik bi, itsas zaldi muturmotza 
(Hippocampus hippocampus) eta itsas 
zaldi mutur luzea (Hippocampus guttula-
tus). Biak ala biak nahiko ezezagunak iza-
ki, gure kostaldeko bioaniztasunaren era-
kusle dira. Ekonomikoki garrantzitsuak 
diren arrainen populazioak aztertzen 
diren moduan, bioaniztasuna aberasten 

duten espezie ezezagunen popula-
zioak ere ikertu beharko lirateke. 
Itsas zaldiek ere premiazko popu-
lazio-ebaluazioak eta epe luzerako 
monitorizazio-programak behar 
dituzte, haien desagertze-arriskua 
ebaluatu ahal izateko. Epe luzeko 
ikerketarik ezean, bi espezie hauen 
egoera zein den ezingo da argitu. 
Espezie fosil bizia dugu, eta gure 
itsasoan bizirik dirau oraindik ere. 
Baina gure esku dago, hala jarraitu 
dezan, itsasoko habitatak zaindu 
eta babesteko ahaleginak egitea. 
Gure ondorengoek itsas zaldia ez 
dezaten soilik Neptunoren gurditik 
tiraka ikusi. 

ZALDUN, DANTZARI EDO ZAINDARI; 
ALTXOR IKUSEZIN, BETIERE

NICK HOBGOOD / CC-BY-SA

ITSAS ZALDI 
MUTUR LUZEA

Hippocampus guttulatus

TALDEA: Ornoduna/Arraina.

NEURRIA: 16-300 mm artekoak, 
gehienak 150 mm ingurukoak.

NON BIZI DA? Gazteak pelagikoak 
dira eta beraz, korronteek eramaten 
dituzte. 120 mm inguruko tamaina 
hartzean, isatsarekin toki batera 
atxikitzen dira eta bizi eremu txikia 
dute. 

ZER JATEN DU? Planktona, krustazeo 
txikiak, arrain txikiak, kopepodoak...

BABES MAILA: Ez daude babestuta.

Babesleak: 

Sareko, 
gure elikagai ekologikoen bilatzailea.

ekolurra.eus

Europar Batasunak
kofinantzatuta

JAKOBA ERREKONDO
JAKOBA@BIZIBARATZEA.EUS

SAGARREN ISTORIOAK

192 milioi sagar 2024. urtean. 
Segundoero sei sagarretik 
gora saltzen du Britainia Han-
diko Tesco supermerkatu 

kate han ezagunak; ia 27.000 tona. 
Zenbaki ikusgarriak dira baina are 
harrigarrigoak dira bertokoak, In-
galaterrako sagarrak direla jakinda. 
Ez da harritzekoa British Apple & 
Pear Limited sagar ekoizleen elkar-
teak “2024ko sagar supermerkatu 
britainiarra” izendatu izana. Super-
merkatu kateko zuzendari komer-
tzial Ashwin Prasadek zera esan du: 
“Britainia Handiko baratzeetatik 
gure jendearen mahaietaraino, be-
zeroek bertan ekoitzitako sagar goxoak 
maite dituzte. Harro gaude britainiar 
sagargileekin lan egiteaz herrialdeari 
beste edozein supermerkatu baino sa-
gar gehiago eskaintzeko". Aparteko aha-
legina egin dute nekazari sagargileek 
dituzten premiak asetzeko; adibidez, sa-
gastietan gero eta ugariagoak diren sa-
gar ale handiak, gero eta handiagoak eta 
komertzialki desegokiak, bezeroengana 
hurbiltzeko kilo eta erdiko poltsa sortu 
dute. Datuak datu, dagoeneko Britainia 
Handian saltzen diren sagarren %50 
baino gehiago bertokoak dira. 

Joan deneko hamar urte honetan ne-
kazariek, kontsumo elkarteek, hedabi-
deek, administrazioek eta saltokiek lan 
handia egin dute horren alde, eta bertoko 

sagarra bereziki hurbileko eta ikusgarri 
bihurtu da. Asko ikertu dute sagar tipo-
logia egokiak garatzeko; teknologia, en-
tsegu eta barietateen hobekuntzarekin 
gustuko dituzten sagarren berezko mami 
ona hobetzeko. Dena ez da teknologia, 
baina. Sagar kalitate hobeko eskaintza 
handitu eta bermatzeko zortzi milioi sa-
garrondo baino gehiago landatu dituzte. 
Britainiarren gustukoenak diren sagar 
barietateen artean bi kanpotik ekarrita-
koak dira, biak zeelandaberritarrak: Gala 
eta Braeburn. Beste biak bertakoak dira, 
XIX. mendean sortutakoak biak: Cox’s 
Orange Pippin eta Bramley’s Seedling. 
Lehenari Cox esaten diote eta mahai sa-
garra edo jan sagarra da; hango Institute 
of Food Researchek dioenez, Britainia 

Handian gordinik jaten diren saga-
rren artean %50 baino gehiago Cox 
dira. Bramley’s Seedling, berriz, 
postreak egiteko gehien erabiltzen 
den sagarra da. Bien historia eder-
ki osatua dute. Ikerketa sakonen 
ondorioz badakite barietate horien 
lehen arbola sortu zuen hazia nork 
erein zuen, handik abiatuta nork 
txertatu eta hedatu zituen, izena 
nork eta zergatik eman zien, noiz 
saltokietara iritsi ziren, noiz hasi 
ziren landareak saltzen eta abar. 

Eta gu, Euskal Herriko sagarre-
kin non gaude? Tokitan! Mendee-
tan sagargilerik handienak izanda-

ko euskaldunok gure sagar barietateak 
ezagutzea ere kosta egiten zaigu. Horien 
historia inongo txostenetan idatzi gabe 
dugu oraindik. Bestetik, gure sagar jatea 
zein mailatan dagoen ere jakingo nuke 
gustura. Eta, apika larriena, nondarrak 
ote dira sagar horiek? Hemengo super-
merkatuek zer saltzen dute? Errezil edo 
Ibarbi sagarraren historia eta istorioak 
noiz jakingo ditugu? Noiz konfirmatu-
ko dugu Britainia Handian lantzen diren 
bertoko sagar barietate gehienak Euskal 
Herritik eramandakoen ondorengoak ote 
diren? Noiz inbertituko dugu geurean eta 
geuretzat? Identitaterako, lurrerako, his-
toriarako, osasunerako, nekazaritzarako, 
ingurumenerako, eta batez ere, gure ala-
ben alabentzako. 

Britainia Handian gordinik jaten diren sagarren artean 
%50 baino gehiago Cox barietatekoak dira.

Euskal literaturaren eta kulturaren 
topaleku garrantzitsuenetakoa da 
abenduaren 5etik 8ra egingo den 
Durangoko Azoka, eta 59. edizio 

honetan ere, Bizi Baratzeak bere pos-
tua izanen du, ARGIAkoaren ondoan. 
Lasai, erraz aurkituko gaituzue-eta: jen-
detzaren artean gora begiratu, eta urru-
tira ikusiko duzue kanaberak sabaian 
dituen postua. Eta, literatura bezala, 
konbentzituta gaude nekazaritza iraun-
korra eta haziak ere ondare kultural 
garrantzitsu direla gurean. Horregatik, 
liburuekin batera, Alkartasuna koope-
ratibako letxugekin eta Aleka elkarteko 
haziekin ere beteko duzue poltsa gure 
postuan. Noski, idazleekin zuzeneko ha-
rremana izateko aukera ezin hobea ere 
bada Durangokoa. 

HAZIAK ETA KOSMETIKOAK 
NOBEDADE
Jakingo duzue honezkero, Haziak libu-
rua argitaratu berri dutela Marc Bada-
lek eta Miguel Arribas Kelok. Norbere 
haziak ekoizten hasteko gida argigarri 
bezain mardula da Aleka eta Haziera el-
karteko kideek idatzi eta Dani Blancok 
haziei egin dizkien makro argazki ede-
rrekin osatu dutena. 

Garbiñe Larreak hirugarren liburua 
argitaratu du aurtengoan: Kosmetikoak 
sendabelarrekin. Xaboiak eta gelak, hor-
tzetako pasta, xanpua, kremak, uken-
duak, baltsamoak, desodoranteak… ho-
riek eta gehiago egiten ikasteko gida da 
Larrearen azken lana, “zure bizitzatik 
100 substantzia toxiko oraintxe ken-
tzeko liburua”. Aurtengo uzta osatzeko, 

eta urteroko legez, Jakoba Errekondok 
eta Antton Olariagak argitaratu duten 
2025eko Ilargia eta Landareak agen-
da ere eskuragarri izanen duzue. Eta 
2025eko Ilargiaren Egutegia eskuratu 
nahi duenak, urtero bezala, izango du 
aukera.

Baina, nobedadeez gain, aurreko ur-
teetako lanak ere eramanen ditugu Du-
rangora: Josebe Blancoren Hausnarrean, 
Jakoba Errekondoren Bizi Baratzea eta 
Etxeko Landareak, Garbiñe Larrearen 
Sendabelar baratzea eta Sendabelarrek 
dakitena... Norberarentzat edo oparita-
rako, aukera zabala. 

EGILEEKIN AURREZ AURREKO 
HARREMANA
Liburuen egileak ere Durangoko pos-
tuan izanen dira haien lanak sinatzen. 
Sinadurarena, idazleekin aurrez aurreko 
harremanak bultzatzeko aitzakia bat da. 
Egileei zalantzak galdetzeko, proposame-
nak egiteko, edo, besterik gabe, haiekin 
elkarrizketa bat izateko aukera ederra 
izanen da azokan. Jakoba Errekondo eta 
Garbiñe Larrea egunero egonen dira pos-
tuan; Kelo Arribas ostiralean eta larunba-
tean; Marc Badal ostiralean; eta Josebe 
Blanco larunbatean. Lurra eta landareak 
gustuko badituzue, bada, hurbildu zaitez-
te Bizi Baratzearen postura. 

DURANGOKO AZOKA, 
BAGOAZ

Bizi Baratzearen
AURKEZPENAK 

DURANGOKO AZOKAN 

Ilargia eta landareak 
2025eko agenda: 

Abenduaren 6an, 17:00etan, 
Arte eta Historia Museoan.

Haziak liburua: 
Abenduaren 6an, 17:30ean, 
Arte eta Historia Museoan.

Kosmetikoak 
sendabelarrekin liburua: 

Abenduaren 7an, 17:00etan, 
Talaia Areto Nagusian.

Ilargiaren egutegia 2025: 
Abenduaren 7an, 17:30ean, 

Talaia Areto Nagusian.

Itzulpengintza eta Interpretazioko 
gradua bukatu zenuen iaz, eta testu 
laburren bat itzuli duzun arren, hauxe 
da euskarara ekarri duzun lehen 
liburua: Idazketa labana bat da. Duela 
gutxi aurkeztu duzu, Katakrakekin. 
Nolakoa izan da esperientzia?
Itzultzaileok denbora asko ematen 
dugu itzuli behar dugun testuarekin, 
egilearekin… lanean, harreman estua 
sortzen baitugu. Nire kasuan, plazera 
izan da Ernauxekin hilabeteak igaro-
tzea. Gainera, ezin borobilagoa izan 
dela sentitzen dut, benetan aberasga-
rria, hain justu, idazlea bera bere poe-
tikaz mintzo delako liburuan, eta hori 
oso lagungarria izan zait itzulpen pro-
zesuan, bere idazketa nolabait errespe-
tatzeko eta nik hautuak egiteko.

Liburu berezia da, bai generoari 

bai edukiari dagokionez. Zer 
azpimarratuko zenuke?
Ez da orain arte euskarara ekarri diren 
Ernauxen beste liburuak bezalakoa. 
Saiakera gisako bat da, Ernauxek idaz-
keta jarduna ulertzeko duen moduari 
buruzkoa. Gutxi gorabehera, urte batez 
Frédéric-Yves Jeannet izeneko idazleak 
galderak egin zizkion Ernauxi, eta az-
ken horrek erantzun posta elektroniko 
bidez: nola ulertzen duen idazketa, non 
kokatzen duen bere bizitzan, zer funtzio 
esleitzen dizkion, zer ezaugarri dituen 
bere idazketa proiektuak... Ernaux eza-
gutzen duenarentzat, modu bat da are 
gehiago ezagutzeko; eta ezagutzen ez 
duenarentzat, egokia da bere literatura-
ra hurbiltzeko.

Katakrak argitaletxeak berak 
proposatu dizu liburu hau itzultzea. 

Uste duzu ezaugarri horiengatik 
aukeratu duela?
Bai, liburu bereziki politikoa delako, 
saiakera generotik hurbil. Ernauxen lan 
literarioa interesgarria eta apurtzailea 
da, bere idazketa jardunaren emaitza 
materiala, nolabait esatearren. Baina 
jardun horren atzean dagoen guztia da 
interesgarria. Eta hori ez da bakarrik 
autorea, autorea non kokatzen den ere 
bada.

Sakondu dezagun: zertan da 
apurtzailea Ernauxen literatura?
Edukia eta forma aparteko bi gauzatzat 
hartzen dira askotan. Ernaux apurtzai-
lea da bi zentzuetan, eta, areago, defen-
datzen du ezin direla bereizi. Liburuan 
ongi azaltzen duen moduan, ez du forma 
hautatu estetikoki “ederragoa” iruditzen 
zaiolako, edukiak berak “determina-
tu” duela dio. Idazketa oso zorrotza da, 
zehatza, apainduriarik gabekoa. Edukia-
ri dagokionez, bere bizitzatik, memoria-
tik eta subjektibitatetik abiatzen da kon-
dizio batez hitz egiteko: Ernaux langile 
jatorriko emakumea da eta kontzientzia 
horrek determinatzen du bere idazketa.
Sistema honek ito egiten ditu bera eta 
bere liburuetan ageri direnak bezala-
ko pertsonak, langile klasekoak. Horien 
ahotsa literaturan jartzeak gizartearen 
kontraesanak azaleratzen ditu. Hala ere, 
modu ez populistan kontatu nahi du hori 
dena. Ahalko luke idatzi oso erromanti-
koki, pobre izatea idealizatu, baina ez: 

Annie Ernaux (Lillebonne, Normandia, 1940) idazleak bere 
poetikaz eta horren funtzioaz egindako hausnarketak 
jasotzen dituen elkarrizketa-liburua euskarara ekarri du 
Leire Lakasta Mugetak (Iruñea, 2002): Idazketa labana 
bat da (Katakrak, 2024). Idazketaz, hautu estetiko eta 
politikoez eta euskarazko itzulpengintzaz aritu da 
solasean, besteak beste, Ernauxen liburuaren bueltan.

Hitzak harriak dira 
Ernauxentzat, 
eta idazketa labana
Leire Lakasta Mugeta

  LARRAITZ FAGUNDEZ OSA       DOSPORDOS / ARGIA CC-BY-SA

kontakizun ahalik eta objektiboena bila-
tzen du, egiatik ahalik eta hurbilena.

Esplizitua da Ernaux bere asmoetan, 
ez du bere idazketaren helburu 
politikoa ezkutatzen.
Horregatik da interesgarria niretzat. 
Ez hainbeste bere figura espresuki; Er-
nauxek izan ditzake guztiz bat ez nato-
rren iritziak ere, edo zalantza sortzen 
dizkidatenak. Baizik eta interesgarriak 
dira esaten dituen gauza batzuk, gurean 
hausnarketa propioak egiteko erabili 
ditzakegulako. Adibidez, Frédéric-Yves 
Jeannetek engaiamendu politikoaz gal-
detzen dionean modu zuzenean, Ernau-
xek erantzuten dio ekintza politiko gisa 
egin dezakeen onena idaztea dela, bai, 
baina ez dela egiten duen bakarra eta 
ezin dela konpromiso politikoa horre-
tara mugatu. Nire ustez hori da azpima-
rratzekoa: engaiamendua idazketatik 
harago joan behar dela, idazleak ez due-
la superbotererik. Bide beretik, ez du 
onartzen literatura soilik estetika kon-
tua dela diotenen postura, politikarekin 
deus ikustekorik ez duela defendatzen 
dutenena.

Artearen ustezko autonomiaz hitz 
egin ohi da. Pentsatu ohi da arteak ezin 
diola menderatu deusi. Kurioski, men-
peratze gisa ulertzen da, eta horrega-
tik arbuiatu, adibidez, mugimendu edo 
asmo politiko batzuen mesedetara egi-
tea artea, ez ordea artea merkatuari az-
piratzea. 

Eztabaida hori, artea eta politikaren 
artekoa, garrantzia hartzen ari da az-
ken urteetan berriro Euskal Herrian, 
eta zorionez badago artearen funtzio 
politikoaren inguruan proposamen bat 
baduen jendea. Urrundu behar gara pen-
tsatzetik artea edo idazleak aparteko 
zerbait direla, zerbait ia mistikoa. Er-
nauxek liburuan dioen bezala, literatu-
rak balio dezake ordena arrakalatzeko 
edo betikotzeko, eta inork ezin dio horri 
ihes egin.

Idazketa labana bat da du izenburua 
liburuak. Zer esan nahi du?
Ernaux berez ez da batere metafora za-
lea, baina horrelako konparazio bikai-
nak ditu. Ez du abusatzen, baina erabil-
tzen dituenean zorrotzak dira. Hitzak 
beretzat harriak direla dio, eta idazketa 
labana. Euskaraz beste era batekoa izan 
zitekeen esaldia, bistan denez, beharba-
da egokiagoa gramatikalki. “Idazketa la-
bana baten gisakoa da”, adibidez. Baina 

horrela egitea aukeratu dut, nahita. For-
ma horrekin Euskal Herrian ongi eza-
gutzen dugun Gabriel Arestiren aipuari 
egin nahi izan diot erreferentzia: “Poesia 
mailu bat da”. Bertol Brecht-ek ere esan 
zuen artea mailua dela, eta aski ezaguna 
da hori ere bai. Ausartzen naiz esaten 
modu antzekoan ulertzen dutela denek 
ere artearen funtzio politikoa. Hiruren 
ustez mundua eraldatzeko lanabes izan 
daiteke.

Ernauxen idazketa zorrotza dela dio-
te. Jeannetek kliniko hitza erabili du, Er-
nauxek berak labana. Norbaitek esan 
ahalko luke hotza dela, afekturik gabe-
koa. Langile jatorrikoa da eta etxean 
ikasi duena da erabiltzen duen sintaxia 
eta lexikoa. “Apainduriarik gabea”, bere 
hitzetan. Hori bera ere bada klase baten 
lengoaiaren ezaugarria. Normandiako 
elementuak ere baditu. Hona liburuko 
aipu bat: “Mintzaira ez legitimoek da-
rabilten lexikoa baliatu nuen, sintaxi 
herrikoia”. Euskaldunok agian ez dugu 
bete-betean jasoko hori, ez gara fran-
tsesez irakurtzen ari ebidenteki, ez ditu-
gu frantsesen erreferentzia literario eta 
kultural berak.

Zentzu horretan, barne gatazka izan 
nuen liburua itzultzeko erabakiak hartu 
behar nituenean. Azkenean, borobila 
dela uste dut hartutako bidea: ekialdeko 
euskaran egin dut itzulpena, nafarrera 
gisako batean, eta Iruñeko argitaletxe 
batendako, gainera. Ernauxen literatura 
periferikotzat har daiteke, itzulpengin-
tza literaturarekiko bezala, emakume 
langileok periferian gauden gisan, eta 
saiatu naiz itzulpena elementu periferi-
ko horiez josten. Oso babestua sentitu 
naiz Ernaux itzultzen. Berak esaten di-
tuen gauza horiengatik sentitu dut ongi 
zegoela nik nire euskaran egitea.

“Egia” bilatzen duela dio Ernauxek, 
subjektibitatetik abiatzen dena, baina 
ez dena erortzen psikologismoan: 
soziologikoa eta politikoa den egia 
bilatzen du. Auto-soziobiografia deitu 
zaio egiten duenari. Brecht aipatzen 
du hori azaltzeko: “Besteen baitan 
pentsatzea eta besteek haren baitan”.
Bai, esan dudanari tiraka, autobiogra-
fia egiten du, baina auto izateri uzten 
dio soziologia bat deskribatzen duela-
ko, soziologia bateko pertsonen errea-
litate kolektiboa erakusten baitu. Asmo 
horrek egiten du bere obra izatea auto-
soziobiografikoa. Horrela bakarrik har-
tzen du zentzua ni-tik hitz egiteak, fokua 
kontatzen duenean dagoelako, ez norba-

nakoan. Eta edonor izan daiteke ni hori. 
Zeri buruz idatzi aukeratzen duenean 
iruditzen zait ez duela egiten interes 
propiotik: lotsa, estigma soziala eragin 
dionari buruz egitea erabakitzen du, eta 
ez zaio samurra, baina funtzioa badu.

Gainera, interesgarria da pentsatzea 
Euskal Herrira eta euskarara ekartzen 
dugun unean pixka bat aldatzen dela gi-
zartean bere testuek betetzen duten fun-
tzioa: ez dira berdinak Frantziako jendar-
tea eta garai historikoa, edo gaur egungo 
gure gizartea. Euskal emakume idazle 
batzuek aipatu dute hori, nabaritu dutela 
haien lanek gero eta harrera hobea dute-

la, publikoak gehiago konektatzen duela 
orain, duela hamar urte baino.

Zer uste duzu, zer harrera izan duela 
Ernauxen literaturak Euskal Herrian?
Genero auziak hartu duen dimentsioa-
rekin lotuko nuke, agian. Argiki bere 
kondiziotik idazten duen idazlea da. Eta 
zer da bera? Langile klaseko jatorriko 
emakumea. Hortik, horrek baldintzatuta 
idazten du beti. Uste dut 2022az geroz-
tik, Nobel saria irabazi zuenetik, boom-a 
izan duela Ernauxek. Ez da kasualita-
tea. Gizartearen eraldaketak ahalbidetu 
du. Esan nahi dut, Nobel saria irabazi 
izan balu duela hogei urte, ez dut uste 
egungo harrera eta eragina izanen zue-
nik Euskal Herrian, eta hori da orain ba-
daudelako baldintza batzuk horrelako 
gaiek. Pentsatzen dut Ernauxen berri 
duen euskal irakurle estandarrak ez 
duela arbuiatu Frantzian sektore batek 
egin duen bezala. Kontrara, iruditzen 
zait ongi hartu duela eta horregatik egon 
dela boom-a. Irakurle talde askok iraku-
rri dituzte bere liburuak, euskal idazle 
askok esan dute Ernaux erreferentetzat 
dutela. Itzulpen kopuruak erakusten du 
eragina egon dela, baita idazleengan ere, 
testu originalak sortzerakoan.

Eider Rodriguez da Ernauxek bere 
literaturan izan duen eraginaz hitz 
egin duen idazle horietako bat, eta 
hitzaurrea egin du Idazketa labana 
bat da liburuan.

Urrundu behar gara 
pentsatzetik artea edo 
idazleak aparteko zerbait 
direla, ia mistikoak. 
Ernauxek liburuan 
dioen bezala, literaturak 
balio dezake ordena 
arrakalatzeko edo 
betikotzeko

Bai, berak maiz aipatu du Ernaux bere 
erreferenteen artean, eta hitzaurre bi-
kaina egin du. Ernauxi buruz esan beha-
rreko guztia jaso du, nire ustez, hitz gu-
txitan. Ez dut gehiago aurreratu nahi, 
jendeak irakur dezan.

2002an ekarri zen lehen aldiz 
euskarara Ernaux. Pasio Hutsa (Igela, 
2002) itzuli zuen Joseba Urteagak, 
1992an idatzitakoa. Harrezkero, 
beste sei eleberri itzuli dituzte 
Urteagak berak, Gema Lopez Las 
Heras, Itziar de Blas eta Xabier 
Aranburuk. Aiora Jakak itzulitako 
Neska baten memoria (Igela, 2024) 
ere aurten argitaratu da.
2000ko hamarkada hasieran bere hiru 
liburu itzuli ziren, eta gero etena, ia ha-
mar urtekoa, eta gero berriz berdin. Ia 
itzultzaile bat dago liburuko. Badu ho-
rrek zergatia, nire ustez. Euskal literatur 
sistema ahula da, aintzat hartu behar da 
hizkuntza gutxitu baten literatur siste-
maz ari garela, eta itzulpengintzak badu 
horrelako funtzio nahiko berezi bat 
kasu honetan, euskal literaturaz min-
tzo garenean. Hemengo itzulpengintza 
Euskal Herriko eta euskal hizkuntzaren 
baldintzek ezaugarritzen dute, noski. 
Orduan, itzulpenen erritmoa desorde-
natua da askotan. Ahalik eta hobekien 
egiten da, baina ez dago beti aukerarik 
irakurleek eskatzen dutena momentuan 
itzultzeko.

Belaunaldi berria al dator euskal 
itzulpengintzara?
Belaunaldi aldaketa ematen ari da, bai, 
eta ari da geroz eta gehiago horri buruz 
hitz egiten. Gainera, belaunaldi berriei 
bidea errazteko asmoa dago, zorionez. 
Miñaberri beka berria hor dago, esate-
rako. Nik ez dakit zergatik ez den lehe-
nago gertatu belaunaldi aldaketa hain 

modu esplizituan, ez dakit hori analiza-
tzen, baina uste dut baduela panorama 
politikoarekin zerikusirik. Polita da eta 
aberasgarria, baina egia da, uste dut, 

ezinbestean gertatu behar zuen zerbait 
dela. Beharretik datorren belaunaldi 
aldaketa dela esanen nuke. Positiboa 
da, noski, itzultzaile perfila aldatzea eta 
askotarikoa izatea. 

Hala ere, honekin ez dut inola ere 
esan nahi aurreko belaunaldia arbuiatu 
behar dugunik. Kontrakoa, asko mires-
ten dut egin duten eta egiten ari diren 
lana eta nik asko dut oraindik ikasteko. 
Gainera, oso lan militantea izan dela az-
pimarratu beharra dago. Eta uste dut 
gatozen itzultzaileok jarraitu behar du-
gula tradizio horrekin, kontzientzia po-
litikotik itzultzen euskarara, zoritxarrez 
desatxikimendua eta etsipena nagusi 
diren garai honetan. Uste dut, gainera, 
itzulpengintzak ekarpen handia egin 
diola euskal literatur sistemari, hil ala 
bizikoa, sendotu eta egonkortze bidean 
asko hornitu duelako. Orain, agian, ga-
rai honi dagozkion erronkekin pentsa-
tzen egon beharko genuke. 

[Euskal itzulpengintzan] 
ez dakit zergatik ez 
den lehenago gertatu 
belaunaldi aldaketa 
hain modu esplizituan, 
baina uste dut baduela 
zerikusirik panorama 
politikoarekin

1. Azken proba. 2. Idiaren okela. 
3. Niri buruz. 4. Nardo. 

Bere argi propioa bilatzen ari den 
loreari itzala dakarkio sustraietara 
helduta egoteak. Kolore ugari ditu 

eta ez soilik zuria eta beltza. Horregatik 
dagokio lurra erein aurretik lantzea, lur-
pean zein gainazalean distira egin dezan. 
Ez gara plastikozkoak.

Miren Gaztañagak antzezten duen 
emakume bat da Zorretan obrako prota-
gonista nagusia. Amarekin izandako ha-
rremanak inoiz baldintzatu eta oraindik 
ere desegonkortu egiten duela aurkezten 
da hasieratik: urduri, nahasita eta emo-
zio sakonez beteta. Bikotekidea zintzo 
agertzen zaio atzetik, beti errespetuz eta 
maitasunez, baina harekin kontatu gabe-
ko erabaki bat hartu du: ama gonbida-
tzea euren etxera bizitzera. Horixe izango 
da dramaren gatazka, hortxe hasiko da 
lurrikara: harreman parentalek etorki-
zuneko harremanetan eragiten badute, 
eta hori ulertzea kostatu bazait, eta nirea 
propioa eraiki badut, eta amak gona janz-
teko esaten bazidan, eta satorrek bezala 
lur-azpira sartu nahiko banu, eta bikotea 

biluzteko gogoa badaukat, eta atzera joa-
teko arriskua badago eta bakarrik bizi 
nahi badut… 

Honela bada, nola aurkeztu mundura? 
Harremanen konplexutasun horri buruz 
hitz egiteko egoera komiko ugari aurkez-
ten ditu lanak: absurdoak eta surrealis-
tak, sinpleak eta sakonak. Sinboloz eta 
irudiz beterikoa da, poesiaz jantzia. Eten-
gabe ari da zerbait gertatzen izkina ba-
koitzean eta keinu txikienak ere badauka 
esanahia. Kontrasteak bilatzen ditu, era 
berean, ikuslegoaren emozio guztietara 
iristeraino, atximur egiteraino, samurra 
bezain mingarria baita. 

Estiloari dagokionez, erabaki ede-
rrak hartu ditu zuzendariak. Antzerki 
klasikotik edaten duen sofa mardul bat 
erabiltzetik guztiz hauskorra diren ele-
mentuetara: hondarra lurrean botatzea, 
telefonoak zintzilik, kaxa hutsak, esze-
nografia mugikorra, pijamak… Nonahi 
dagoen amaren presentzia eta egotea-
ren eta ez egotearen dikotomia ere izan 
daiteke gakoetako bat. Horrekin batera, 

istorio ustez kronologiko bat orainean, 
iraganean eta etorkizunean kokatzeko 
gaitasuna dauka. Ez da erraza, gainera, 
dramarako zineman edo antzerkian guz-
tiz ohikoa den hirukote bat hautatu eta 
ikuspegi aurrerakoi bat ekartzea. Trentza 
horrek sortzen dituen korapiloak beste-
lakoak izatea, eta zaintzari beste zentzu 
bat ematea, batez ere, protagonistaren 
garapen pertsonalari eta bere buruaren 
zaintzari hainbesteko garrantzia ematea; 
argi-ilunak konplexurik gabe azaltzea eta 
penarik bat ere ez. Bizitzaren gordinta-
suna eta edertasuna batera aurkezten 
ditu, ahulezia eta ausardia, huskeria eta 
osotasuna. Eta zorrak. Hain pisutsuak 
izan daitezkeen horiek ezin direla maita-
sunarekin lotu. Berezko lore bat izateko 
bidea arantzaz beteta dagoela erakustea, 
baina norberak minik ez hartzeko direla 
beharrezkoak. 

Hala bazan eta ez bazan, inoiz huts 
egin dizuedanoi, berriro gerta ez dadin 
eta hurrengoetarako ez espero ezer 
nitaz. 

  AINHOA MARIEZKURRENA ETXABE       HIKA TEATROA

Berezko lore bat 
ZORRETAN 
TESTUA ETA ZUZENDARITZA: 
Agurtzane Intxaurraga
AKTOREAK: Miren Gaztañaga, 
Iñake Irastorza, Jabi Barandiaran
NOIZ/NON: Urriaren 25ean, 
Donostiako Gasteszenan.

 LIBURUA

Barrengaizto izenburua aukeratu 
du Fernando Reyk Beatrice Salvio-
ni-ren La malnata itzultzeko. Reyk 

dio idazlearen ahotsa izaten ahalegindu 
dela, zubi lana egiten. 2023an jatorriz-
koarekin batera beste 30 hizkuntzatara 
itzuli zen eta euskaraz irakurtzeko auke-
ra 2024an izan dugu. 

Francesca eta Maddalenaren arteko 
adiskidetasuna ezagutuko dugu eleberri 
honetan, Italia faxistan kokatuta, zehaz-
ki, 1935ean Lambro ibaiak zeharkatu-
tako Milaneko herri batean. Bata "ondo 
hezitakoa" da, zibilizatua, kristau ona 
eta emakume rola betetzen ahalegintzen 
dena. Bestea barrengaizto da: "deabruak 
hartutakoa", basatia, zoritxarra dakarre-
na eta aske bizi dena. 

Amama pelikulan gertatzen den mo-
duan gertatzen da hemen ere; familia 
bakoitzean jaiotzean esleitzen zaio rola 

seme-alaba bakoitzari. Kasu honetan 
herriak izendatu du barrengaizto, ko-
munitateak erabaki du arbuiatzea eta 
baztertzea. Brigitte Vasallok "herriko 
zoroari" buruz hitz egiten duenean be-
zala da, paper hori jokatu beharko du 
bizitzan zehar.

Francesca protagonista, ordea, be-
raren eskutik sartuko da nerabezaroan 
eta ordura arte ezarri dioten "neska zin-
tzoaren" mugak hautsi ahal izango ditu 
Maddalenarekin. 12 urte ditu eta bere 
nortasuna eraikitzen hasiko da etxetik 
irten eta kalean, bere lagunaren ondoan, 
ikasiko dituenei esker.

Elena Ferranteren L'amica geniale 
(Lagun bikaina) lanarekin konparatzen 
dute, baina badu S. E. Hintonen The Ou-
tsiders (Errebeldeak –Begiko argitale-
txeak euskaratua–) lanetik ere bai: haur-
tzaroa uztean lagunak dira helduleku 

nagusi eta haien ondoan egiten zaie au-
rre bizitzaren bortizkeria eta miseriari. 

Protagonistak ikasiko du beldurrez 
bizi izan dela ordura arte, eta "kontra 
egin" daitekeela, baina bereziki, hitzen 
indarraz jabetuko da. Izan ere, erabil-
tzen diren hitzak "ahaltsuak eta arrisku-
tsuak" dira eta "ezin dira esan zer dioten 
erreparatu gabe". Ondorioz, faxismoak 
errepikarazten dizkien esaldiei begira 
jarri edo hitz batzuen inguruko gogoe-
ta egingo du: “Maitasuna zen zinemako 
emakume aktoreek gortinei heltzeko 
arrazoia. Antzerki hutsa. Itxura, faltsu-
keria”. 

Patriarkatuan emakume gazte bihur-
tzeak dakartzan arriskuez ohartu eta 
horiei erantzuteko bitartekoak lortuko 
ditu Francescak, kontziente eta buruja-
be, "nire izenez deitzea nahi dut" alda-
rrikatuko du. 

Francesca eta Maddalena

  AMAIA ALVAREZ URIA

BARRENGAIZTO
BEATRICE SALVIONI
(ITZULPENA: FERNANDO REY)
TXALAPARTA, 2024

 MUSIKA

Deus dugu galtzeko” diote baz-
tandarrek. Eta hala da. Dis-
f r u t a t z e k o  e g i n  d u t e  b e t i 
musika, haziz joan diren lau 

musikari trebeen arteko joko eta jo-
lasean. 2008an taldea sortu zutenetik 
tantaz tanta ezagutzera eman dizkigute 
kantak, diskoetxe eta ekimen desberdi-
nek hauspotuta, beti fin eta irudimen-
tsu post aterkipe zabal distiratsu be-
zain trumoitsuaren inguruan.

Aurretik beste bi lan luze idatzi ba-
zituzten ere, Ilgora aurkikuntza izan 
zen gutako askorentzat; eta gero etorri 
zen Azpisugeak jauzi nabaria. Ihesi doaz 
animaliak-ek tonika antzekoari eutsi 
zion eta eutsi zioten ditxosozko pande-
mia etorri zen arte. 

Orain, bat-batean ezerezetik edo lu-
zaroan plazatan deus agertzetik, bueltan 
dator berriro laukotea, betiko kideekin, bi 
ahots, bi gitarra, baxua eta bateria forma-
tuan eta haien erritmo eta tenore askean. 
Berako Atala estudioan grabatu dituzte 
honako zortzi kantuok Iñigo Irazokirekin.  

Ahotsa goxotu dute eta soinua gar-
biagoa da oinarrian, baina oraindik ere 
maite dituzte tentsio, intentsitate, joko 
eta, batez ere, giroak eraikitzea. Dis-
koa zabaltzen duen Lotsaren teoria ho-
rren adibide da: erdi-oniriko jaiotzen 
da, erritmo sarkorrak eta El Desvän del 
Macho-ren antzeko armonia garbiak 
uztartuta, baina mendietatik urrundu 
ahala kiribilduta eta harrotuta, noisea-
go, itsasoratzen da. Heldu eta badoa 

jostaria da erabat eta tenpo erdietan 
kokatu arren, soinu amerikarra dau-
ka. Egia begira hit hutsa da (haien esti-
loan), ahots garden ia koralek erdituta 
intrigazko bateria soil bukaezin baten 
gainean, Urbizuren tankeran xuxurlatu 
zein tentsioa handitu eta handitu egiten 
duena. Merkealdian-en tenpo langidoek 
gogora ekarri dizkidate Flying Nun-eko 
taldeak eta Antietam bera. Algoerritmo 
ere sopresa da, post-rock bizia, Albini-
ren gordintasuna zein noisea batzen di-
tuena. Hondamendia-k 1990eko hamar-
kada alaiago irakurtzen du, eta Ginen 
herenegun-ek intensitate eta malenko-
nia handiagoarekin. Heldu gara mugara 
abestuta agurtzen dira goxotasunaren 
eta irmotasunaren arteko orekan. 

Burmuinen borborra ezin eutsi

  IKER BARANDIARAN

DEUS
KASKEZUR
USOPOP, 2024

G
erta zitekeen beste edozein 
momentutan, baina ez, orain 
tokatu da. Badirudi iritsi dela 
unea X uzteko –lehen Twitter 

gisa ezagutzen genuen trastea, alegia–. 
Ez dut lerrorik zarrasteldu nahi moti-
boak esplikatzen ze, beste askotan beza-
la, interesgarriena ez da zer –alegia, Elon 
Muskek Mein Kampf-en 2.0 bertsioa 
bihurtu duen saretik piratzeko arrazoi 
konkretuak–, nola baizik. Formak inpor-
tanteak dira. Formetan fijatzen zara, eta 
pixkanaka-pixkanaka erakusten dizki-
zute gauza batzuk, eduki esplizituan ne-
kez agertzen direnak. 

(Ondorengo lerroetan, beraz, X/Twit-
terretik alde egiteko moduekin entrete-
nituko gara).

Egia esan, urteak dira tramankulu 
horrekin gehiago aspertzen naizela sur-
fistak Bardeetako basamortuan baino. 
Dena oso aurreikusgarria. Eta solemnea. 
Serioa. Hor txiokatzea, ez txiokatzea, 
atsegin dut sakatzea, den-den-dena po-
sizionamendu politiko transzendental 
gisa ulertu behar zela dekretatu zuten 
zenbaitek duela urte batzuk; eta, hortaz, 
ez da harritzekoa orain, hanka egiteko 
momentuan, epika nagusitu izana. Ekin-
tza antifaxista omen dugu X/Twitterretik 
alde egitea. Aitite Artxandan eta Solluben 
ibili zen fusila eskuan zeukala bizia joka-
tzen; eta zuk berriz, telefonoko aplikazio 
bat borratzen duzu. Katea ez da eten. 

(Gero clickbait artikulu negargarrie-
na azkar irakurtzeko onartuko dituzun 
cookiekin hipoteka bat sinatuko duzu 
konturatu gabe, baina ei, ederra sartu 
diozu Elon Muski ez ezik, teknokapita-
lismo guztiari zure kontua ezabatuta). 

Egon da jarraitzaile mordoxka bat 
edukita, besterik gabe, lekuak hustu di-
tuenik. Baina niri gehiago gustatzen zaiz-
kit besteak, badakizue, igogailu batean 
kabituko litzatekeen follower komunita-
tea eduki arren, X/Twitter uzteko arra-

zoiak esplikatzeko publikatu dutenak –ai, 
idazteak ere lotsa ematen dit– “komuni-
katu ofizial” bat. 

(Barre asko egin genuen txiokiñean, 
bapeatzeak bizitzak salbatzen dituela 
aldarrikatzeko manifestazioak egin zi-
tuzten kaiku haien lepotik. Orain algara 
haiek bueltan datoz, munduari zerbait 
esateko aplikazio berri baten bila dabil-
tzan txiolari guztien muturretan leher-
tzera). 

Total, oraingoan serioa dela kontua. 
Asko badoaz. Beste batzuk berriz, be-
ren burua Stalingradon edo auskalo non 
irudikatuz, frontea ez uzteko erreguka 
ari dira beraien tropa imajinarioei. Begi 
hauekin ikusi dut hedabide ahaldugista 
baten editoriala, esanez X/Twitter fatxei 
oparitu ordez, egin behar duguna zera 
dela: Musk hura saltzera derrigortu, 
plataformaren kontrola hartu, langileen 
kooperatiba bihurtu eta katxarroari be-
rriz ere jatorrizko izena jarri. Bateria 
gailur horretan agortu zaie ordea, eta 
ez dugu inoiz jakingo ze estrategiaren 
bidez lortu nahi duten birkonkista buru-
raino eramatea. 

(Mingain gaiztoren batek iradoki du 
hedabide horretako Lider Gorenaren 
kasketa dela guztia, orain beste sare 
batean X-en daukan jarraitzaile kopu-
rua berdintzea zailagoa izango zaiola-
ko berriz ere 71 diputatu lortzea bai-
no. Miztoa zorroztuta esnatu den batek 
gaineratu du, akaso buruzagiaren ba-
lio-sisteman bere X/Twitterreko fan 
kuadrillak gehiago kotizatzen duela di-
putatu-kopuru horrek baino).

Batekoak eta bestekoak ikusita, niri 
behintzat gauza bakarra geratu zait argi: 
sare horretako erabiltzaile zenbaiten 
botere-delirioa ez dela plataformaren 
jabearena baino askoz txikiagoa. X/
Twitter ez zen kasualitatez bihurtu po-
litikari, kazetari, aktibista profesional, 
akademiko eta tankerako ofiziodunen 
sare sozial –baina zer diot sare sozial: 
Agora!– gogokoena. 

(Benetan espero dut hemendik au-
rrerakoan, zernahi gertatzen dela ere, 
mota horretako plataformetan egiten 
dugunari inportantzia gutxixeago eman-
go diogula; baita, bide batez, gure buruei 
ere, horrela, orokorkiro). 

Exodoa
  GORKA BEREZIARTUA MITXELENA

Koldo Rabadan Izagirre

Superbotereak

azoka.argia.eus

Haur guztiek dute 
superbotereren bat, 
helduok hala ikusi ez arren. 
Erabil behar genituzke 
eskola-proiektua 
diseinatzerakoan.

Eskaintza berezia 
Azaroaren 29ra arte:

ARGIAko kide bazara 14 €-an (+ bidalketa gastuak):
azoka@argia.eus   (+34) 943 37 15 45

ARGIAkoa eginez gero liburua opari:  
argia.eus/eginargiakoa

Liburua 16 € 
+ Bidalketa gastuak

Aurkezpena
Azaroaren 27an Larraulgo eskolan, 17:30ean
Koldo Rabadan egilea eta beste hainbat irakasle.
Hitzaldiak antolatzeko: solasaldiak@argia.eus

Eskola atarietan kargagailuak ezartzeari ekin zioten Europatik iritsitako diru-laguntzei esker. Auto-elektrikoen kargagailuen tankerakoak izan arren, haurren konfiantza bateriak kargatzeko ziren. Gasolindegietan autoaren depositua betetzeko gunea zirudien, autozerbitzu sistema, alegia, baina erregaia botatzeko mangera beha-rrean, entzuteko kaskoak zintzilik. Azpian, jarraibideak:1. Hartu entzuteko kaskoak eta ipini belarrietan.
2. Hautatu pantailan:“ Entzun duzuna” edo “Ikusi duzuna”.3. Hautatu zerrendan agertzen den aukeretako bat eta sakatu “kon-trajarri”.

Mutikoak “Entzun duzuna” sakatu zuen, eta jarraian, dozenaka aukeren artean, “Begira zure lagunak zeinen ongi ari diren” esaldia hautatu zuen. Isilune bat tarteko, kaskoetatik zerbait entzun zuen. Eta begiek dir-dir egin zioten.

***

Haurraren berezko ezaugarria da konfiantza, besteengan eta norbe-rarengan. Haurrak ez dira inozoak. Konfiantzaren bateria kargatuta dutela agertzen dira helduaren aurrean, eskolan, lagunaren aurrean, kalean, ispiluaren parean. Eguneroko bizipenek eragina dute, ordea. Zerbait entzun du, ikusi du, bizitu du. Estandarizazioa, konparazioa. Baina jaiotzez konfiantzaren superboterearen jabe dira, futbolari edo telebistako (edo Youtube-ko) izar ikusten dute euren burua, hanka-jokoan trakets izanagatik ere. “Zergatik ez dut lortuko?”, pentsatzen dute. Superboterearen jabe dira. Eta denbora aurrera joan ahala, norberaren gaitasun eta ahuleziez kontziente izatera iritsi eta egoeraz jabetzen dira, eta konfiantza esparru edo alor gutxi batzuetara mu-gatzen da. Konparazioz, estandarizazioz. Eta gure “ekarpenen” bidez.

Konfiantzarena

Hauteskundeak irabazten baditut, hezkuntza izango da nire 

lehentasuna”, bota zuen harro bi eskuez atrileko mikro meheak 

estu heltzen zituen bitartean. “Hauteskundeak lehenesten badi-

tut, hezkuntzatik izango dut irabazia” ulertu nion nik. “Aita, zer dira 

hauteskundeak? Nik ere irabazi nahi dut!”, esan zidan semeak telebista 

katea aldatzen zuen bitartean, berak ez baitzuen hura lehentasun. 

Gazteegia iruditu zitzaidan hauteskundeetan guztiek irabazten dutela 

azaltzeko.  

***

Haurrek badakite lehentasunak ezartzen. Aukera balute, ez lirateke 

eskolara etorriko, jolas gehiago egingo lukete, gorputz-hezkuntza saio 

gehiago izango lituzkete, Lehen Hezkuntzan psikomotrizitate edo 

“salto-gela” saioak mantendu, gehiago mugitu, patio ordua luzatu... 

Baina ez naiz lehentasun horietaz ari. Nola, bada? Curriculuma hor 

dago eskola orduetan gure jarduna zelatatzen! 

Haurrek badakite lehentasunak ezartzen. Haur bati eskola atarian 

“zertara zatoz hona?” galdera eginda, zail egingo zaizu “ikastera” 

erantzungo ez duenik topatzea. Nekez galdegingo diogu, ordea, “zer 

ikasi nahi duzu?”, “zer egin nahi duzu?”, “zer ikertu nahiko zenuke?”, 

“zer irakurri nahi duzu?”, “zer idatzi nahi duzu?”… Haurrek badakite 

lehentasunak ezartzen (gure eskola ereduan egunero dut aurrez-aurre 

hori ikusi eta bizitzeko parada) baina izatez, guztiona den superbote-

rea da lehentasunak ezartzearena. Egunerokotasunean, ordea, iner-

tziaren zurrunbiloan zorabiaturik, lehentasunak ezartzearen dohaina 

ahuldu egiten da. Eta ez naiz deskantsua hartu edo kirola egitearen 

mesedetan lanera ez joateaz ari, lanean lehentasunak ezartzearen ga-

rrantziaz baizik. 

Lehenestearena

K laustrokide guztiek zekiten zuzendari xelebrea zela, xelebrea baino zelebreagoa, haurrak baino umeagoa. Agian, horrexegatik zuen eskolako haurren artean halako erakarpena. Nork jakin! Inork gutxik espero zuen, ordea, eskolako klaustro bilera hartan gertatzera zihoana, are gehiago, gai zerrendako lehen puntua “eskola eraldaketa” zenean.
Aho bete hortz gelditu ziren maisu-maistra guztiak zuzendaria areto-ra pino eginez sartzen ikusi zutenean. Buruz behera bi besoen gainean, hankak luze-luze balantzan zerura begira oreka bilatu nahian, begitartea gorri-gorri grabitatea lege, eta mihia kanpoan egiten ari zen esfortzua konpentsatu nahian. Klaustrokideen artean denetariko erreakzioak: eskuak burura eramanak zituen bat edo bestek, seriotasun aurpegiak espektakulua serioa ez zelakoan, txalo egin nahi eta ausartu ez zen irakasleren bat, haserre itxurak nonahi “ez genuen besterik behar!” adiera agertuz… Denetariko erreakzioak. Erdira iritsi ahala, eta alehop bultzadatxo batez lagundurik, zutik jarri zen besoak zabalik. Tatxaaan! pentsatu zuen bere artean. Ez zuen, ordea, txalorik jaso. Isiltasuna. Begi-ratu sarkor bezain mingarriak ordainetan. Ohituta zegoen, tamalez. Ez zela serioa, zuzendari rolak ardura gehiago eskatzen zuela, nola zuzendu zezakeen zuzen aritzen ez zekienak... Eta hitza hartu zuen zuzendariak:-Egun on. Gai zerrendako lehen puntua, eskola eraldaketa. Egu-nak, asteak, hilabeteak, ikasturteak daramatzagu metodo baten bila gure eskola eraldatzeko. Hango eta urrutiagoko metodoak probatu ditugu, steam, stearn, storm, stuff, puff… Hormak bota eta guztia zuriz margotu dugu, zuhaitzak besarkatu ditugu haurrak estutu beha-rrean, mindfulness, coaching, chi kung, kung chi, kanpotik asko eta hemendik gutxi. Eta badakizue zertaz ohartu naizen? Haurren irri eta irribarrean dagoela metodoa, eurengandik ikasi behar dugula, eta irri egin. Horrexegatik sartu naiz horrela. Sartu aurretik banekien zer 

Irriarena

